
ᐅᖃᐅᓯᒃᓴᑦ ᑐᑭᒧᐊᖅᑎᑦᑎᔨᒥᑦ 
ᐃᓄᓕᕆᔨᒃᑯᑦ ᐅᑭᐅᓂᒃ 7−ᓂᒃ ᐊᐅᓚᑦᑎᖃᑦᑕᓕᖅᑐᑦ ᐱᓕᕆᐊᖏᓐᓂᒃ. ᑭᓯᐊᓂ, 2019/2020 
ᐱᒋᐊᕈᑕᐅᓚᐅᖅᐳᖅ ᐊᓯᔾᔨᕐᓂᐅᔪᓂᒃ ᐱᓕᕆᕝᕕᐅᑉ ᐋᖅᑭᒃᓯᒪᓂᕆᔭᖓᒍᑦ ᐃᓄᓕᕆᔨᒃᑯᑦ 
ᓄᑖᙳᕆᐊᖅᖢᑎᒃ ᐃᒻᒥᑰᖓᔪᑑᓕᖅᖢᑎᒃ ᐃᓚᒌᓄᑦ ᐃᓅᓯᕆᒃᑑᓇᓱᐊᖅᑐᓕᕆᓂᕐᒥᒃ. ᐊᓯᔾᔨᕈᑎᖃᖅᑐᑦ 
ᐱᓕᕆᐊᒃᓴᑦ ᐅᓄᖅᓯᒋᐊᕐᓂᖏᓐᓄᑦ ᐱᕈᕐᓂᖏᓐᓄᓪᓗ, ᐃᖅᑲᓇᐃᔭᖅᑎᓄᑦ, ᐊᒻᒪ ᓄᑖᒥᒃ 
ᐱᓕᕆᔾᔪᓯᖅᑖᖅᐸᓪᓕᐊᓂᕐᒧᑦ, ᐃᓱᒪᒋᓪᓗᒋᑦ ᓄᑕᖅᑲᐃᑦ ᖃᑕᙳᑎᖏᓪᓗ ᐃᓅᓯᕆᒃᑑᔭᕆᐊᖃᕐᓂᖏᓐᓄᑦ 
ᐱᔨᑦᑎᖅᑕᐅᕙᖕᓂᖏᑦ. ᐱᔨᑦᑎᕈᑎᒋᕙᒃᑕᕗᑦ ᓴᙱᒃᑎᒋᐊᖅᐸᓪᓕᐊᖏᓐᓇᖅᖢᑎᒍᑦ ᓄᑕᖅᑲᓄᑦ, ᒪᒃᑯᒃᑐᓄᑦ, 
ᐃᓚᒌᓄᑦ, ᐊᒻᒪ ᓄᓇᓕᖕᒥᐅᖃᑎᒌᓄᑦ.  

ᐱᕈᖅᑎᑕᐅᕙᓪᓕᐊᑎᓪᓗᒍ ᐱᓕᕆᕝᕕᒃᑖᖑᓂᐊᖅᑐᖅ ᐃᓚᒌᓄᑦ ᐃᓅᓯᕆᒃᑐᓕᕆᔨᒃᑯᑦ, ᐃᖅᑲᓇᐃᔭᖅᑐᑦ 
ᐃᓚᔭᐅᓯᒪᓕᖅᑐᑦ ᓲᕐᓗ ᐊᕕᒃᑐᖅᓯᒪᓂᐅᔪᓄᑦ ᑐᑭᒧᐊᒃᑎᑦᑎᔨᑦ, ᐱᓕᒻᒪᒃᓴᐃᔨ, ᐱᔨᑦᑎᖅᑕᐅᔪᑦ 
ᑭᑭᑦᑎᕕᐅᙱᒃᑲᓗᐊᕐᒪᖔᑕ ᐊᐅᓚᑦᑎᔨ, ᐊᑐᐊᒐᓄᑦ ᒪᓕᑦᑎᐊᕋᓗᐊᕐᒪᖔᑕ ᖃᐅᔨᒪᔨᑕᖅ, ᐊᒻᒪ 
ᑎᒍᐊᖅᑐᓕᕆᓂᕐᒧᑦ ᑐᑭᒧᐊᒃᑎᑦᑎᔨᒥᒃ. ᑖᒃᑯᐊ ᐃᖅᑲᓇᐃᔮᖑᔪᑦ ᓴᖅᑭᑕᐅᓚᐅᖅᑎᓪᓗᒋᑦ 
ᐱᓕᕆᔪᓐᓇᕐᓂᖅᓴᐅᓕᕐᒪᑕ ᐃᓚᒌᓄᑦ ᐃᓅᓯᕆᒃᑐᓕᕆᔨᒃᑯᑦ ᐱᔨᑦᑎᕈᑎᒋᕙᒃᑕᖏᑦ ᐊᒻᒪ 
ᐱᕕᒃᑖᕈᑕᐅᒃᑲᓐᓂᖅᓯᒪᓪᓗᓂ ᐱᓕᒻᒪᒃᓴᕐᓂᕐᒥᒃ ᐃᖅᑲᓇᐃᔭᖅᑎᓄᑐᐊᖑᙱᑦᑐᖅ ᑭᓯᐊᓂᑦᑕᐅᖅ 
ᑎᒍᐊᙳᐊᖃᓚᐅᑲᓲᓄᑦ. ᓴᖅᑭᑕᐅᓚᐅᕐᓂᖓ ᐱᔨᑦᑎᖅᑕᐅᔪᑦ ᑭᑭᑦᑎᕕᐅᙱᒃᑲᓗᐊᕐᒪᖔᑕ 
ᑐᑭᒧᐊᒃᑎᑦᑎᔨᐅᔪᖅ ᐱᕕᖃᕈᑕᐅᓂᐊᖅᑐᖅ ᐱᕈᒃᑲᓐᓂᕐᓂᕐᒧᑦ, ᓵᑕᐅᔾᔪᑎᖃᕈᑎᒃ ᑭᐅᔭᕆᐊᖃᕐᓂᕐᒧᑦ, ᐊᒻᒪ 
ᐱᐅᓯᒋᐊᖅᑕᐅᓂᖓᓄᑦ ᐱᔨᑦᑎᕈᑎᐅᔪᑦ ᐃᓅᓯᕆᒃᑐᓕᕆᔨᒃᑯᓐᓄᑦ. ᐅᓄᕈᓐᓃᖅᐸᓪᓕᐊᖁᒐᓗᐊᖅᐸᕗᑦ 
ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᖃᑦᑕᕆᐊᖃᓲᑦ ᐊᑐᓕᖅᑎᑦᑎᓂᒃᑯᑦ ᖃᓄᖅ ᐱᑎᑦᑎᑦᑕᐃᓕᒪᓂᕐᒥᒃ ᐊᒻᒪ 
ᐃᑲᔪᕈᑎᒃᓴᖃᓐᓂᕐᓂᒃ ᐱᔨᑦᑎᕋᖅᑕᐅᔭᕆᐊᓕᖕᓄᑦ.  

ᐃᖅᑲᓇᐃᔭᖃᑕᐅᔪᓕᒫᑦ ᐊᒃᓱᐊᓗᒃ ᖁᔭᓕᔪᒪᔭᒃᑲ ᐊᒃᓱᕈᐃᓐᓇᑦᑎᐊᖅᖢᑎᒃ ᐱᓕᕆᖃᑦᑕᖅᑐᑦ ᓄᓇᕗᒻᒥᐅᑦ 
ᐃᓄᖁᑎᖏᓐᓂᒃ ᐱᔨᑦᑎᕋᕐᓂᒃᑯᑦ.  ᐊᒻᒪᑦᑕᐅᖅ, ᖁᔭᓕᔭᕗᑦ ᑎᒍᐊᙳᐊᖃᓚᐅᑲᓲᑦ ᐊᒻᒪ ᕿᑐᕐᖓᒃᓴᒥᓂᒃ 
ᑎᒍᐊᖅᐸᒃᑐᑦ ᐊᖏᕐᕋᖃᖅᑎᑦᑎᑎᐊᖃᑦᑕᕐᓂᖏᓐᓄᑦ ᑲᒪᑦᑎᐊᖅᖢᑎᒃ ᓄᑕᖅᑲᖁᑎᑦᑎᓐᓂ 
ᒪᒃᑯᒃᑐᖁᑎᑦᑎᓐᓂᓗ. ᓇᒡᓕᒍᓱᖕᓂᖃᕐᓂᔅᓯᓐᓄᑦ, ᐃᑲᔪᖃᑦᑕᕐᓂᔅᓯᓐᓄᑦ, ᐱᔨᑦᑎᖃᑦᑕᕈᑎᒋᔭᕗᑦ 
ᐊᔪᕐᓇᕋᔭᓚᐅᖅᑐᑦ ᐅᑭᐅᕆᓵᖅᑕᑦᑎᓐᓂ ᑲᔪᓯᔪᓐᓇᖅᓯᒪᕗᑦ.  

ᓯᕗᒻᒧᑦ ᐃᖏᕐᕋᕙᓪᓕᐊᖏᓐᓇᖅᐳᒍᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ 
ᑐᙵᕕᖏᓐᓂᒃ ᖃᓄᓗᒃᑖᖅ ᐱᓕᕆᐊᑦᑎᓐᓂ, ᐅᐱᒋᓗᒋᑦ ᐃᒃᐱᒋᑦᑎᐊᕐᓗᒋᓪᓗ ᓯᓚᑐᓂᕆᔭᐅᔪᓂᒃ ᑕᒫᓂ 
ᓄᓇᑦᑎᓐᓂ ᐃᓄᖁᑎᑦᑎᓐᓂᓪᓗ. ᐊᓂᒍᖅᑎᖃᑦᑕᖅᑕᕗᑦ ᐅᔾᔨᕆᔭᐅᔪᓐᓇᕐᒪᑕ ᑭᓯᐊᓂ ᐱᓕᕆᖃᑎᒌᖕᓂᒃᑯᑦ, 
ᐊᒻᒪ ᐃᓅᖃᑎᒌᑦᑎᐊᕐᓂᒃᑯᑦ, ᐱᓕᕆᖃᑎᒌᖕᓂᖅ ᐃᒃᐱᒍᓱᖃᑎᒌᖕᓂᕐᓗ ᐃᓄᓕᒫᓄᑦ. ᐃᓄᐃᑦ 
ᖃᐅᔨᒪᔭᑐᖃᖏᑦ ᑐᑭᒧᐊᒍᑎᒌᓐᓇᕐᓂᐊᖅᑕᕗᑦ ᖃᐅᔨᒪᔾᔪᑎᒋᓗᑎᒍᑦ ᐱᓕᕆᐊᖑᓂᖏᓐᓂᒃ ᐃᓕᖅᑯᓯᕐᒧᑦ 
ᓇᓕᒧᑦᑐᓂᒃ ᐊᒻᒪ ᐊᑦᑕᕐᓇᙱᑦᑐᓂᒃ ᐱᔨᑦᑎᕋᐅᑎᓂᒃ ᓈᒻᒪᒃᑐᑦ ᓄᑕᖅᑲᓄᑦ, ᒪᒃᑯᒃᑐᓄᑦ, ᐃᓚᒌᓄᑦ, ᐊᒻᒪ 
ᓄᓇᖅᑲᑎᒌᓄᑦ ᐱᔭᕆᐊᖃᖅᑕᖏᓐᓄᑦ.   

ᖁᕕᐊᓱᒋᑦ!  
 
ᐊᕆᐋᓇ ᕼᐊᕋᒥᓐᓯᒃ 
ᑐᑭᒧᐊᖅᑎᑦᓯᔨᒻᒪᕆᒃ  

ᐃᓄᓕᕆᔨᒃᑯᑦ 

ᐃᓚᒌᑦ ᐃᑲᔪᖅᑕᐅᓂᖏᑦ  
ᒪᓕᒡᓗᒍ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖅ, ᐱᓕᕆᕝᕕ ᐱᓕᕆᐊᒃᓴᓂᒃᑎᑕᐅᓯᒪᖕᒪᑦ 
ᐊᔾᔨᒌᙱᑦᑑᑎᓂᑦ ᓄᑕᖅᑲᑦ ᓴᐳᔾᔭᐅᓯᒪᓂᖏᓐᓄᑦ ᐱᔨᑦᑎᕈᑎᓂᑦ, ᒪᒃᑯᒃᑐᓄᑦ, ᐊᒻᒪ ᐃᓚᒌᓄᑦ, ᑖᒃᑯᐊ 
ᐱᓕᕆᐊᖑᓗᐊᕐᓂᖅᓴᐅᖃᑦᑕᖅᑐᑦ ᓄᓇᓕᖕᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᓐᓄᑦ. ᐃᓄᓕᕆᔨᒃᑯᑦ 
ᐱᔨᑦᑎᕋᐃᓐᓇᖃᑦᑕᖅᐳᑦ ᒪᓕᒃᑕᐅᓪᓗᓂ ᒪᓕᒐᓕᐊᕆᓯᒪᔭᕗᑦ ᑐᕌᒐᖃᓪᓗᐊᑕᖅᑐᖅ ᐃᓚᒌᑦ 
ᑲᑎᑎᑕᐅᒃᑲᓐᓂᖅᐸᒃᖢᑎᒃ.   ᑖᓐᓇ ᐊᔪᕐᓇᕌᖓᑦ, ᖃᐅᔨᒪᓇᓱᓲᖑᕗᒍᑦ ᖃᑕᙳᑎᒌᓕᒫᑦ 
ᖃᐅᔨᓴᖅᑕᐅᑦᑎᐊᖅᑳᖅᖢᑎᒃ ᐃᓂᑦᑎᐊᕙᐅᓂᖅᐹᑦ  ᓄᑕᖅᑲᓄᑦ ᐊᒃᑐᐊᓂᖃᐃᓐᓇᕐᓗᑎᒃ ᐃᓚᒥᓄᑦ, 
ᐃᓕᖅᑯᓯᕐᒥᓄᑦ, ᐊᒻᒪ ᓄᓇᖅᑲᑎᒥᖕᓄᑦ. ᖃᑕᙳᑎᒌᓕᒫᑦ ᐃᓂᒃᓴᖅᑖᖅᑎᑦᑎᔪᓐᓇᙱᑉᐸᑕ ᕿᑐᕐᖓᔅᓯᓐᓄᑦ 
ᒪᒃᑯᒃᑐᖁᑎᔅᓯᓐᓄᓪᓘᓐᓃᑦ, ᑎᒍᐊᙳᐊᖃᖅᐸᒃᑐᑦ ᓄᓇᓕᖕᓂ ᖃᐅᔨᒋᐊᕐᕕᐅᑲᑕᓕᓲᑦ.  

ᐃᓄᓕᕆᔨᒃᑯᑦ ᐊᑐᐃᓐᓇᐅᑎᑦᑎᖃᑦᑕᖅᓯᒪᕗᑦ ᓄᑕᖅᑲᓄᑦ, ᒪᒃᑯᒃᑐᓄᑦ, ᐊᒻᒪ ᐃᓚᒌᓄᑦ, ᒪᕐᕉᓕᖅᑲᖓᔪᒃᑯᑦ: 
ᐱᔨᑦᑎᕈᑎᓄᑦ ᐊᖏᕈᑎ ᐊᒻᒪ ᐃᖅᑲᖅᑐᐃᕕᒃᑯᑦ ᐊᑐᖁᔭᐅᔪᑦ.    

ᐱᔨᑦᑎᕋᐅᑎᓄᑦ ᐊᖏᕈᑎᑦ ᐊᑕᐅᓯᙳᖅᑎᑕᐅᓪᓗᑎᒃ ᒪᒃᑯᒃᑐᖅ ᖃᑕᙳᑎᒌᓪᓘᓐᓃᑦ ᐃᑲᔪᖅᑕᐅᔪᑎᒍᑦ, 
ᑭᓯᐊᓂ ᐱᕐᔪᐊᙱᑦᑐᑦ ᓱᕈᓯᕐᓂᑦ ᓴᐳᔾᔨᓂᕐᒧᑦ ᐃᓱᒫᓘᑎᓄᑦ ᐱᑕᖃᙱᑦᑐᑦ. ᑖᒃᑯᐊ ᐃᓚᖃᖅᐳᑦ ᒪᑯᓂᖓ:  

• ᓇᒻᒥᓂᖅ ᐱᔪᒪᓂᕐᒧᑦ ᐃᑲᔪᖅᓱᐃᓂᕐᒧᑦ ᐊᖏᕈᑎ: ᐊᖏᕈᑎᖃᕐᓂᖅ ᐊᖓᔪᖅᑳᖑᔪᓄᑦ ᐊᒻᒪᓗ 
ᕿᑐᙵᕆᔭᐅᔪᓄᑦ ᐊᕐᕌᒍᖃᓕᓚᐅᙱᑦᑐᓂ 16−ᓂᒃ ᓴᐳᔾᔭᐅᔭᕆᐊᖃᙱᓪᓗᑎᒃ, ᑭᓯᐊᓂ 
ᐃᑲᔪᖅᓱᖅᑕᐅᔭᕆᐊᖃᖅᑐᑦ;  

• ᐃᑲᔪᖅᑐᐃᔨᐅᓂᕐᒧᑦ ᐱᔨᑦᑎᕈᑎᓄᑦ ᐊᖏᕈᑎ: ᐊᖏᕈᑎ ᒪᒃᑯᒃᑐᓄᑦ ᐊᕐᕌᒍᖃᖅᑐᑦ 16−ᒥᑦ 19−ᒧᑦ 
ᐊᑦᑕᕐᓇᖅᑐᒦᔭᑦᑐᑦ ᐊᖓᔪᖄᕆᔭᐅᔪᑦ ᐊᖏᕐᕋᖓᓂ ᐊᒻᒪᓗ ᐱᓇᔪᒃᖢᑎᒃ ᐃᒻᒥᓂᒃ ᐸᖅᑭᓂᕐᒥᑦ; ᐊᒻᒪ, 

• ᐃᑲᔪᕈᑎᑲᓐᓂᐅᒐᔭᖅᑐᓄᑦ ᐊᖏᕈᑏᑦ: ᐊᖏᖃᑎᒌᖕᓂᖅ ᐱᓕᕆᕝᕕᒻᒥᑦ ᐱᔪᓐᓇᖅᑎᑦᑎᔾᔪᑎᐅᔪᖅ 
ᐃᑲᔪᖅᑕᐅᒋᐊᒃᑲᓐᓂᖁᓪᓗᒋᑦ ᒪᒃᑯᒃᑐᕐᔪᐊᑦ ᐅᑭᐅᓖᑦ 19ᒥᑦ 25ᒧᑦ.  

ᐸᕐᓇᐅᑏᑦ ᐃᑲᔪᕈᑎᒃᓴᒧᑦ ᐊᔾᔨᐸᓗᒋᓪᓗᓂᒋᑦ 
ᐱᔨᑦᑎᓂᕐᒥᑦ ᐊᖏᕈᑎᒥᑦ, ᑲᑐᔾᔨᓂᒃᑯᑦ ᐃᓚᒌᖑᔪᓂᑦ 
ᐱᓕᕆᖃᑎᖃᕐᓂᐅᓂᖓᓄᑦ, ᐊᒻᒪ 

ᐃᖅᑲᖅᑐᐃᕕᒃᑰᙱᖔᕐᓗᑎᑦ. 
ᑕᐃᒪᓕᖓᒐᓗᐊᖅᑎᓪᓗᒍ, ᐸᕐᓇᐅᑏᑦ ᐃᑲᔪᕈᑎᒃᓴᑦ 

ᐊᑐᖅᑕᐅᒐᔭᖅᑐᖅ 
ᓴᐳᔾᔭᐅᒋᐊᒃᑲᓐᓂᕆᐊᖃᕐᓂᖓᓄᑦ 

ᐃᓱᒫᓗᓐᓇᖅᑎᓪᓗᒍ ᓱᕈᓯᖅ. ᐸᕐᓇᐅᑏᑦ 
ᐃᑲᔪᕈᑎᒃᓴᑦ ᑎᑎᕋᖅᓯᒪᓪᓗᓂ 
ᐊᖏᖃᑎᒌᒍᑎᓕᐊᖑᓯᒪᔪᖅ ᐊᖓᔪᖅᑳᕆᔭᖅ(ᑦ) 
ᐱᓕᕆᕝᕕᓪᓗ ᓇᓗᓇᐃᖅᓯᓯᒪᓪᓗᑎᑦ 
ᐱᓕᕆᐊᒃᓴᖏᓐᓂᑦ ᐸᕐᓇᐅᑎᒥᑦ ᓄᑕᕋᖓᓗ 
ᐃᓚᒌᓪᓗ ᓴᐳᔾᔨᓂᐊᕐᓂᕋᕈᑎᒥᑦ ᓄᑕᕋᖅ ᑖᓐᓇ 

ᖃᓄᐃᓐᓇᖅᑐᒦᖁᓇᒍ. ᐸᕐᓇᐅᑏᑦ ᐃᑲᔪᕈᑎᒃᓴᑦ ᐃᓚᒌᖑᔪᓂᑦ ᐱᕕᖃᖅᑎᑦᑎᔾᔪᑕᐅᔪᖅ 
ᑲᒪᒋᔭᖃᕈᓐᓇᖁᓪᓗᒋᑦ ᖃᓄᐃᔾᔪᑎᒋᔭᐅᔪᑦ ᐃᖅᑲᖅᑐᐃᕕᒃᑯᑦ ᐃᓚᓕᐅᔾᔭᐅᓯᒪᓂᖏᓐᓂᑦ.   

 
 
ᐃᖅᑲᖅᑐᐃᕕᒃᑯᑦ ᐊᑐᖁᔭᐅᔪᑦ ᐊᑐᖅᑕᐅᖃᑦᑕᖅᑐᑦ ᓄᑕᕋᖅ ᐅᓗᕆᐊᓇᓪᓚᕆᑦᑐᒦᑦᑎᓪᓗᒍ. ᐃᖅᑲᖅᑐᐃᕕᒃᑯᑦ 
ᐊᑐᓕᖁᔭᐅᔪᓂᑦ ᑐᕚᕆᔭᐅᖃᑦᑕᓂᖅᓴᐅᔪᑦ ᓄᑕᕋᖅ ᓴᐳᔾᔭᐅᒋᐊᕆᐊᖃᐃᓐᓇᓕᖅᑎᓪᓗᒍ. ᐱᖓᓱᓂᑦ 
ᐊᔾᔨᒌᙱᑐᑦ ᐃᖅᑲᖅᑐᐃᕕᒃᑯᑦ ᐊᑐᓕᖁᔭᐅᔪᑦ:  

• ᖃᐅᔨᓴᖅᑕᐅᖃᑦᑕᕆᐊᓕᖕᓄᑦ ᐊᑐᖁᔭᐅᔪᑦ: ᐃᖅᑲᖅᑐᐃᕕᒃᑯᑎᒍᑦ ᐊᑐᖁᔭᐅᔪᖅ ᓄᓇᓕᖕᓂᑦ 
ᐃᓄᓕᕆᔨ ᖃᐅᔨᓴᖃᑦᑕᕆᐊᖃᓕᖅᑎᑕᐅᔪᖅ ᓄᑕᕋᐅᑉ ᐊᖏᕐᕋᖓᓐᓂᑦ ᒪᓕᒃᑕᐅᓗᑎᑦ ᐊᑐᕆᐊᓖᑦ 
ᒪᓕᒋᐊᓖᓪᓗ ᐃᖅᑲᖅᑐᐃᕕᒃᑯᑦ ᐋᖅᑭᑦᑕᐅᔪᑦ. ᑖᓐᓇ ᐊᕐᕌᒍᒧ ᐊᑕᐅᓯᕐᒧᑦ ᐊᑐᖅᑕᐅᓲᖅ 
ᐅᖓᑖᓅᕈᓐᓇᙱᑦᑐᖅ;   

• ᐱᓯᒪᒃᖠᔪᓐᓇᖅᑎᑕᐅᑲᐃᓐᓇᖅᑐᑦ ᐃᖅᑲᑐᐃᕕᒃᑯᑦ ᐊᑐᓕᖁᔭᑦ: ᐃᖃᖅᑐᐃᕕᒃᑯᑎᒍᑦ ᐋᖅᑭᑦᑕᐅᔪᖅ 
ᐱᔪᓐᓇᐅᑎ ᓄᑕᕋᖅ ᑐᓂᔭᐅᓗᓂ ᑐᑭᒧᐊᖅᑎᑦᑎᔨᒧᑦ ᐊᑯᓂᐅᑎᒋᖁᔭᖓᓂ; ᐊᒻᒪ, 

• ᐱᓯᒪᖁᔭᐅᖏᓐᓇᕐᓂᐊᓕᖅᑐᖅ ᐃᖅᑲᖅᑐᐃᕕᒃᑯᑦ ᐊᑐᓕᖁᔭᖅ: ᐃᖅᑲᖅᑐᐃᕕᒃᑯᑦ ᐋᖅᑭᒃᑕᐅᔪᖅ 
ᐱᔪᓐᓇᐅᑎ ᓄᑕᕋᖅ ᑐᓂᔭᐅᓗᓂ ᐸᖅᑭᔨᒌᓐᓇᕐᓂᐊᓕᖅᑕᒥᓄᑦ ᑐᑭᒧᐊᖅᑎᑦᑎᔨᐅᔪᖅ ᐊᕐᕌᒍᓕᒻᒧᑦ 
16−ᒥᑦ, ᐅᖓᕙᕆᐊᖅᑕᐅᔪᓐᓇᖅᑐᖅ 19−ᒧᑦ ᑖᓐᓇ ᒪᒃᑯᑦᑐᖅ ᐊᖏᖅᐸᑦ ᐅᕝᕙᓘᓐᓂᑦ 
ᐃᖅᑲᖅᑐᐃᕕᒃᑯᑎᒍᑦ ᐋᖅᑭᑦᑕᐅᒃᐸᑦ. ᐃᖅᑲᖅᑐᐃᕕᒃᑯᑦ ᓇᓗᓇᐃᔭᕈᓐᓇᕐᒥᔪᑦ ᒪᓕᒡᓗᑎᒃ 
ᐊᑐᓕᕆᐊᓕᖕᓂᑦ ᒪᓕᒋᐊᓕᖕᓂᓗ ᐃᖃᖅᑐᐃᕕᒃᑯᑦ ᖃᓄᑐᐃᓐᓇᑦᑎᐊᖅ ᐊᑐᕆᐊᖃᖅᑕᖏᓐᓂᒃ ᓲᕐᓗ 
ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᓄᑕᕋᐅᑉ ᐊᖅᑯᑎᒋᔭᖏᑎᒍᑦ ᐊᖓᔪᖄᖏᓐᓄᑦ.  

 

ᓇᓗᓇᐃᖅᓯᒪᔪᖅ 1: ᑕᑯᒃᓴᐅᑎᑦᑎᔪᖅ ᖃᔅᓯᓂᐅᖏᓐᓂᑦ ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᖅᑕᐅᔭᕆᐊᖃᖅᓯᒪᔪᑦ, 
ᐱᔨᑦᑎᓂᕐᒧᑦ ᐊᖏᕈᑎᒥᑦ ᐊᒻᒪ ᐃᖅᑲᖅᑐᐃᕕᒃᑯᑎᒍᑦ ᐊᑐᓕᖁᔭᐅᔪᓂᑦ, ᑮᓇᐅᔭᑦ ᐊᕐᕌᒍᖏᓐᓂ 2015/16ᒥᑦ 
ᑮᓇᐅᔭᑦ ᐊᕐᕌᒍᖏᓐᓄᑦ 2019/20ᒧᑦ.  

ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᕙᒃᑐᑦ   
ᓇᓗᓇᐃᖅᓯᒪᔪᖅ 2 ᐊᑖᓂ ᑕᑯᒃᓴᐅᑎᑦᑎᕗᖅ ᖃᔅᓯᐅᖕᒪᖔᑕ ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᔪᑦ 
ᓄᓇᕘᒥ ᓄᓇᕘᓪᓗ ᓯᓚᑖᓂ, ᑮᓇᐅᔭᓕᕆᓐᓇᖅ ᐊᕐᕌᒍ 2015/16-ᒥ 2019/2020-ᒧᑦ.  

ᓇᓗᓇᐃᖅᓯᒪᔪᖅ 2 ᑕᑯᑎᑦᑎᔪᖅ ᑕᐃᒫᑦᑕᐃᓐᓇᓕᖓᔪᖃᖃᑦᑕᕐᒪᑦ ᐊᒥᓲᓂᖅᓴᑦ ᓄᑕᖅᑲᑦ ᒪᒃᑯᒃᑐᓪᓗ 
ᐃᑲᔪᖅᑕᐅᖃᑦᑕᖅᑐᑦ ᐱᓕᕆᕝᕕᑎᓐᓂᑦ ᓄᓇᕗᒻᒦᓐᓂᖏᓐᓂᑦ. ᐊᒻᒪ ᓱᓕ, ᐊᒥᓲᓂᖅᓴᑦ ᓄᑕᖅᑲᑦ 
ᐃᓚᖏᓐᓃᖃᑦᑕᖅᑐᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐃᓚᒃᑲᓐᓂᖏᓐᓂᒃ (298 ᐅᕝᕙᓘᓐᓃᑦ 53%).  
 
ᑮᓇᐅᔭᑦ ᐊᕐᕌᒍᖓᓐᓂᑦ 2015/16ᖑᑎᓪᓗᒍ, ᐊᒥᓲᓂᖏᑦ ᓄᑕᖅᑲᑦ ᒪᒃᑯᒃᑐᓪᓗ ᓄᓇᕗᑦ ᓯᓚᑖᓃᑦᑐᑦ 
ᐊᓯᔾᔨᓗᐊᖅᓯᒪᙱᑦᑐᑦ 60−ᖏᓐᓂᒃ 70−ᖏᓐᓄᑦ. ᑖᒃᑯᐊ ᐊᒥᓲᓂᖏᑦ ᓱᕐᕋᓗᐊᖅᓯᒪᙱᑦᑐᑦ, 
ᐱᓕᕆᕝᕕᒃᑎᒍᑦ ᑖᒃᑯᐊ ᓄᑕᖅᑲᑦ ᒪᒃᑯᒃᑐᓪᓗ ᓄᓇᕗᒻᒦᖏᓐᓇᖅᑎᓇᓱᐊᖏᓐᓇᕐᓗᑎᒍᑦ 
ᐱᓇᓱᐊᖃᑦᑕᕋᓗᐊᖅᑐᒍᑦ, ᐱᔪᓐᓇᕌᖓᑕ. ᐱᓕᕆᕝᕕᒃ ᓄᓇᕗᑦ ᓯᓚᑖᓄᑦ ᐃᓂᑖᖅᑎᑦᑎᖃᑦᑕᖅᑐᑦ ᑭᓯᐊᓂ 
ᑖᓐᓇ ᓄᑕᕋᖅ ᐱᓯᒪᔭᐅᔪᖅ ᓄᓇᕗᒻᒥ ᐊᑐᐃᓐᓇᖅᑕᖃᖅᑎᓐᓇᒍ ᑭᙴᒪᒋᔭᖏᓐᓂᑦ ᖃᓄᑐᐃᓐᓇᖅ, ᐊᒻᒪ 
ᐱᓕᕆᖃᑕᐅᔪᓂᑦ ᑲᑐᔾᔨᖃᑎᒌᒃᑯᑦ ᓈᒻᒪᒃᑐᒥᒃ ᐃᓂᒃᓴᒥᑦ ᕿᓂᕈᔾᔭᐅᒐᔭᖅᑐᖅ.  
 
ᓇᓗᓇᐃᖅᓯᒪᔪᖅ 3 ᐊᑖᓃᑦᑐᖅ ᓇᓗᓇᐃᖅᓯᔪᖅ ᐱᔾᔪᑎᖏᓐᓂᑦ ᖃᓄᐃᒻᒪᑦ ᓄᑕᖅᑲᑦ ᓄᓇᕗᑦ ᓯᓚᑖᓄᑦ 
ᐃᓂᑖᖅᑎᑕᐅᓪᓗᑎᑦ ᑎᒍᐊᖅᑕᐅᖃᑦᑕᕐᒪᖔᑕ, ᐃᓱᒪᒥᒍᑦ ᖃᓄᐃᔾᔪᑎᓖᑦ ᐅᕝᕙᓘᓐᓃᑦ 
ᐱᐅᓯᕐᓘᑎᖃᓗᐊᖅᑐᑦ ᐊᒻᒪ ᑎᒥᒥᒍᑦ ᖃᓄᐃᔾᔪᑎᓖᑦ. ᐃᓱᒪᒥᒍᑦ ᖃᓄᐃᔾᔪᑎᓖᑦ ᐊᒻᒪᓗ/ᐅᕝᕙᓘᓐᓃᑦ 
ᑎᒥᒥᒍᑦ ᖃᓄᐃᔾᔪᑎᖃᖅᑎᓪᓗᒋᑦ, ᐱᓕᕆᕝᕕᒋᔭᕗᑦ ᑲᑐᔾᔨᖃᑎᖃᕐᓗᑎᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ 
ᕿᓂᕈᔾᔨᖃᑦᑕᖅᑐᑦ ᐃᓂᒃᓴᕆᔪᓐᓇᖅᑕᖓᓐᓂᑦ ᐊᒻᒪ ᐃᑲᔪᖅᑕᐅᕝᕕᒋᔪᓐᓇᕋᔭᖅᑕᖓᓐᓂᑦ.  

ᓇᓗᓇᐃᒃᑯᑕᖅ 3: ᐊᒥᓲᓂᖏᑦ ᓄᑕᖃᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᓯᒪᔪᑦ ᓄᓇᕗᑦ ᓯᓚᑖᓂ, ᒫᑦᓯ 31, 
2019  

 

 
ᐃᑲᔪᖅᑐᕐᓗᒋᑦ ᓄᑕᖅᑲᑦ ᒪᒃᑯᒃᑐᓪᓗ ᓄᓇᕘᑉ ᓯᓚᑖᓃᑦᑐᑦ, ᐃᓄᓕᕆᔨᒃᑯᑦ ᐅᓄᖅᓯᒋᐊᖅᑎᑦᑎᓚᐅᖅᐳᑦ 
ᐅᑭᐅᖅ ᓈᑎᓪᓗᒍ, ᐱᓕᕆᕝᕕᕗᑦ ᓄᓇᕗᑦ ᓯᓚᑖᓂ ᐃᖅᑲᓇᐃᔭᖅᑎᖃᒃᑲᓐᓂᕈᓐᓇᖁᓪᓗᒋᑦ 
ᐱᒋᐊᖅᑎᑦᑎᓚᐅᖅᑐᑦ ᐃᓄᓕᕆᔭᐅᔪᓂᑦ ᑐᓴᐅᒪᖃᑦᑕᐅᑎᓕᕆᔨᓂᑦ (CLOs). ᐃᓄᓕᕆᔭᐅᔪᓂᑦ 
ᑐᓴᐅᒪᖃᑦᑕᐅᑎᓕᕆᔩᑦ ᑲᒪᒋᔭᖃᕐᓂᐊᖅᑐᑦ ᖃᓄᔨᒋᐊᖅᑎᐅᓂᕐᒧᑦ ᐊᒻᒪ 
ᖃᓄᐃᓐᓇᙱᑦᑐᒦᑦᑎᐊᕋᓗᐊᕐᒪᖔᑕ ᐃᓄᓕᕆᔨᒃᑯᑦ ᑲᒪᒋᔭᐅᔪᓂᑦ, ᐊᒻᒪ ᑖᒃᑯᐊ ᐱᔨᑦᑎᖅᑕᐅᓂᖏᑦ 
ᐃᓄᓕᕆᔭᐅᔪᑦ ᑐᙵᕕᖃᑦᑎᐊᕋᓗᐊᕐᒪᖔᑕ ᐃᓄᐃᑦ ᐃᓕᖅᑯᓯᖓᑎᒍᑦ. ᐃᓄᓕᕆᔭᐅᔪᓂᑦ 
ᑐᓴᐅᒪᖃᑦᑕᐅᓕᕆᔩᑦ ᐱᒻᒪᕆᐅᔪᒥᑦ ᐱᔭᒃᓴᖃᖅᑐᑦ ᐃᑲᔪᕐᓂᕐᒥᑦ ᓄᑕᖅᑲᑦ ᒪᒃᑯᒃᑐᓄᓪᓗ ᓄᓇᕗᑦ 
ᓯᓚᑖᓃᑦᑐᓄᑦ, ᐊᒻᒪ ᐱᓕᕆᖃᑎᖃᖃᑦᑕᕐᓂᐊᖅᑐᑦ ᓄᓇᓕᖕᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᓐᓂᑦ ᑖᒃᑯᐊ 
ᐃᓄᓕᕆᔨᒃᑰᖅᓯᒪᔪᑦ ᓈᒻᒪᒃᑐᒥᑦ ᐊᒻᒪ ᐱᑦᑎᐊᖅᑕᐅᒐᓗᐊᕐᒪᖔᑕ ᒪᓕᒡᓗᒋᑦ ᓱᕈᓯᐅᑉ 
ᖃᓄᐃᓕᖓᓂᕆᓂᐊᖅᑕᖓᓄᑦ ᐸᕐᓇᐅᑎᖓᓐᓂᑦ. ᐃᓄᓕᕆᔨᒃᑯᓐᓂ ᑐᓴᐅᒪᖃᑦᑕᐅᑎᓕᕆᔨᑦ ᑕᒪᕐᒥᒃ 
ᐃᖅᑲᓇᐃᔭᓯᒋᐊᓚᐅᖅᐳᑦ 2018/19−ᒥ.  

 

ᓴᙱᒃᑎᒋᐊᕐᓗᒋᑦ ᒐᕙᒪᒃᑯᑦ ᑭᐅᔾᔪᑎᒋᕙᒃᑕᖏᑦ ᓄᑕᖅᑲᐃᑦ ᐱᔅᓱᒋᔭᐅᖃᑦᑕᖅᑎᓪᓗᒋᑦ  
 
ᑖᒃᑯᓇᓂ ᐃᓅᓯᕗᑦ ᐊᓐᓂᕐᓇᖅᑐᖅ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ 2017-2022, ᐃᓄᓕᕆᔨᒃᑯᑦ 
ᐱᓕᕆᕝᕕᖓ ᓯᕗᒃᑲᖅᑕᐃᔪᖅ ᐱᓕᕆᐊᖑᔪᓂᑦ ᓴᙱᑦᑎᑦᑎᓂᕐᒥᑦ ᓄᓇᕗᑦ ᒐᕙᒪᒃᑯᑦ 
ᖃᓄᐃᓕᐅᕈᑎᖃᕐᓂᕆᔪᓐᓇᖅᑕᖏᓐᓂᑦ ᓄᑕᖅᑲᐃᑦ ᖁᓄᔪᕐᓂᐊᖅᑕᐅᔪᑦ ᐱᓪᓗᒋᑦ.  ᒫᑦᓯ 2017−ᖑᑎᓪᓗᒍ, 
ᐱᓕᕆᕝᕕᐅᔪᖅ ᐱᒋᐊᖅᐸᓪᓕᐊᓕᓚᐅᖅᑐᑦ ᑲᑎᖅᓱᐃᓂᕐᒥᑦ ᑐᑭᓯᓇᓱᐊᕈᑕᐅᓯᒪᔪᓂᑦ ᖃᐅᔨᓴᕐᓂᕐᒥᑦ 

ᐱᐅᓛᒃᑯᑦ ᐊᑐᖅᑕᐅᔪᓐᓇᖅᑐᑦ ᖃᓄᐃᑦᑑᓂᖏᓐᓂᑦ ᑕᒪᒃᑯᐊ ᐱᓕᕆᐊᖑᑎᓪᓗᒋᑦ ᓄᑕᖅᑲᐃᑦ 
ᖁᓄᔪᕐᓂᐊᖅᑕᐅᔪᑦ ᐱᓪᓗᒋᑦ. ᑖᒃᑯᓄᖓ ᐃᓚᒋᔭᐅᓪᓗᓂ, ᐃᓄᓕᕆᔨᒃᑯᑦ ᑮᓇᐅᔭᓂᒃ ᐊᐅᓚᑦᑎᔨᒧᑦ 
ᑐᕌᖅᑐᓂᒃ ᓴᓂᕐᕙᐃᓚᐅᖅᐳᑦ, ᓄᖅᑲᕈᑎᒃᓴᑦ ᓄᑕᖅᑲᑦ ᒪᒃᑯᒃᑐᓪᓗ ᐋᓐᓂᖅᓱᖅᑕᐅᕙᒃᑐᓄᑦ. ᑖᓐᓇ 
ᐊᐅᓚᑦᑎᔨ, ᑲᒪᔨᐅᓂᐊᖅᑐᖅ ᓯᕗᓕᖅᑎᒋᔭᐅᓗᓂ ᐱᓕᕆᕝᕕᐅᖃᑎᒌᑦ ᑲᑎᒪᔨᕋᓛᖑᑲᐃᓐᓇᖅᑐᓂᑦ ᑖᒃᑯᐊ 
ᑲᑐᔾᔨᖃᑎᒋᓗᒋᑦ ᐊᒻᒪ ᑲᒪᒋᓗᓂᒋᑦ ᐊᐅᓚᓂᐅᔪᑦ ᐱᔾᔪᑎᒃᓴᐅᔪᓐᓇᖅᑐᑦ ᖃᓄᐃᓕᐅᕆᐊᕈᑎᖃᖅᑎᓪᓗᒋᑦ 
ᐊᒻᒪ ᓄᖅᑲᖓᑎᑦᑎᓂᕐᒥᑦ ᓄᑕᖅᑲᐃᑦ ᖁᓄᔪᕐᓂᐊᖅᑕᐅᓂᒃᑯᑦ ᐱᓂᕐᓗᑕᐅᔪᑦ, ᐱᓕᕆᐊᖑᕙᓪᓕᐊᔪᒪᔪᑦ 
ᑲᒪᒋᓗᒋᑦ ᐱᐅᓯᕚᓪᓕᖁᓪᓗᒋᑦ ᐱᔪᓐᓇᕐᓂᕆᔭᖏᑦ ᐃᖅᑲᓇᐃᔭᖅᑎ ᓯᕗᓪᓕᕐᒥᑦ ᐅᐸᒃᑕᐅᕙᒃᑐᑦ, 
ᑎᒍᐊᖃᑲᐃᓐᓇᖃᑦᑕᖅᑐᑦ, ᐊᒻᒪ ᐊᓯᖏᑦ ᐱᔨᑦᑎᕋᖅᑎᑦ ᓇᓗᓇᐃᖅᓯᓗᑎᑦ ᐃᖅᑲᓇᐃᔮᕆᓗᒋᓪᓗ 
ᐃᓄᓕᕆᔭᐅᔪᑦ ᖁᓄᔪᕐᓂᐊᖅᑕᐅᓯᒪᓂᒃᑯᑦ. 
 
ᐅᒥᖕᒪᒃ ᑲᑎᕝᕕᒃ  

ᐅᒥᖕᒪᒃ ᑲᑎᕝᕕᒃ ᒪᒃᐱᓚᐅᖅᓯᒪᕗᖅ ᐅᑐᐱᕆ 2019-ᖑᑎᓪᓗᒍ. ᑖᓐᓇᑐᐊᖑᓪᓗᓂ ᓄᑕᖅᑲᓄᑦ 
ᑭᒡᒐᖅᑐᐃᕕᐅᕗᖅ ᑲᑎᕝᕕᒃ ᓄᓇᕗᒻᒥ ᐃᑲᔪᖅᑐᐃᕕᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐃᑲᔪᖅᑕᐅᔪᓐᓇᖁᓪᓗᒋᑦ 
ᐱᓂᕐᓗᑦᑕᐅᖃᑦᑕᖅᓯᒪᓂᑯᑦ. ᐅᒥᖕᒪᒃ ᐱᔨᑦᑎᖅᑕᐅᕝᕕᖓᓂ ᐱᔨᑦᑎᕈᑕᐅᕙᒃᑐᓄᑦ ᐊᔾᔨᒌᙱᑦᑑᑎᐅᔪᑦ ᐅᑯᐊ 
ᐃᓚᐅᖃᑕᐅᕙᒃᖢᑎᒃ ᐃᓄᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐸᓖᓯᒃᑯᑦ, ᐊᒻᒪᓗ 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ. ᐅᒥᖕᒪᒃ ᐅᐸᒃᑕᐅᕝᕕᒃ ᐱᔨᑦᑎᕐᕕᐅᓲᖑᔪᖅ ᑎᒍᒥᐊᖅᑎᐅᖃᑕᐅᔪᓄᑦ 
ᐅᐸᒃᑕᐅᓪᓗᓂ ᐃᑲᔪᖅᓯᕈᑕᐅᖃᑦᑕᖅᑐᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐋᓐᓂᖅᓱᖅᑕᐅᖃᑦᑕᖅᑐᓄᑦ 
ᑕᐅᑐᖃᑦᑕᖅᑐᓄᓪᓘᓐᓃᑦ ᐋᓐᓂᖅᓯᕆᖃᑦᑕᐅᑎᔪᓂᒃ. ᑖᓐᓇ ᐃᒻᒥᒃᑰᖓᔾᔪᑎᒋᕙᐅᒃ 
ᐃᓕᖅᑯᓯᑦᑎᐊᕙᐅᒋᔭᐅᓪᓗᓂᓗ ᐃᓄᖕᒧᑦ ᐆᒻᒪᑎᒃᑯᑦ ᐃᓱᒪᑯᓪᓘᓐᓃᑦ ᐋᓐᓂᖅᑕᐅᓯᒪᓂᖃᕐᔪᐊᖅᑐᒧᑦ 
ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ ᐃᑲᔪᖅᑕᐅᕝᕕᐅᖃᑦᑕᕐᒪᑦ. 

ᐱᔨᑦᑎᖃᑦᑕᕐᓂᐊᕈᑦᑕ ᑲᑎᕝᕕᖕᒥ, ᐃᓄᓕᕆᔨᒃᑯᑦ ᖃᐅᔨᒪᓇᓱᐃᓐᓇᖃᑦᑕᖅᐳᑦ ᓄᓇᓕᖕᓂ ᐃᓄᓕᕆᔨᒃᑯᑦ 
ᐱᓕᒻᒪᒃᓴᖅᑎᑕᐅᖃᑦᑕᕋᓗᐊᕐᒪᖔᑕ ᐊᐱᖅᓱᕈᓐᓇᑦᑎᐊᕐᓗᑎᒃ ᓄᑕᖅᑲᓄᑦ ᖁᓄᔪᕐᓂᐊᖅᑕᐅᓂᑯᓄᑦ. 
ᐃᓄᓕᕆᔨᒃᑯᑦ ᐅᔾᔨᖅᓱᐃᓐᓇᕐᓂᐊᖅᐳᑦ ᐃᖏᕐᕋᑎᑦᑎᑦᑎᐊᕋᓗᐊᕐᒪᖔᑕ ᐃᓄᓕᕆᔨᒐᓴᐃᑦ 
ᑐᑭᒧᐊᒃᑕᐅᔭᕆᐊᓖᑦ ᕿᒥᕐᕈᔭᐅᒃᑲᓐᓂᕆᐊᓖᓪᓗ, ᐱᓕᕆᔨᒻᒪᕆᙳᕆᐅᖅᓴᔾᔪᑏᑦ ᐊᒻᒪ ᓯᕗᓂᒃᓴᒧᑦ 
ᐸᕐᓇᐅᑎᓕᐅᕈᑏᑦ ᐅᒥᖕᒪᒃ ᑲᑎᕝᕕᖕᒧᑦ. ᐃᓄᓕᕆᔨᒃᑯᑦ ᑲᑐᔾᔨᖃᑎᒋᔭᖏᑦ ᐅᒥᖕᒪᒃ ᑲᑎᕝᕕᒃᑯᑦ 
ᓇᓗᓇᐃᓯᖃᑦᑕᕐᒪᑕ ᓄᑕᖅᑲᓂᒃ ᐱᓂᕐᓗᒃᑕᐅᖃᑦᑕᖅᓯᒪᔪᓂᒃ ᑭᐅᔭᐅᑦᑎᐊᖃᑦᑕᖅᖢᑎᒃ 
ᐱᔨᑦᑎᕋᖅᑕᐅᑦᑎᐊᖅᐸᒃᖢᑎᓪᓗ ᐃᒡᓗᕐᔪᐊᕐᒥ ᐊᑕᐅᓯᑦᑕᐃᓐᓇᕐᒦᖦᖢᑎᒃ ᒥᒃᖠᒋᐊᕈᑕᐅᓇᓱᒃᖢᓂ 
ᐊᒃᓱᕈᕐᓇᖅᑐᒃᑰᕈᑎᒋᖃᑦᑕᖅᓯᒪᔭᖏᑦ.  

 

ᐱᓕᕆᕝᕕᐅᑉ ᐱᓕᕆᐊᕆᓯᒪᔭᖏᑦᑕᐅᖅ ᖃᐅᔨᒪᔭᐅᔭᕆᐊᓖᑦ ᐊᓯᖏᑦ ᑮᓇᐅᔭᑦ ᐊᕐᕌᒍᖓᓐᓂᑦ 2019/2020 
ᐅᑯᓂᖓ ᐃᓚᖃᖅᑐᑦ:  

2019/20 ᐊᕐᕌᒎᑉ ᐃᓱᐊᒍᑦ ᐃᓄᓕᕆᔨᒃᑯᑦ ᐊᐅᓚᑦᑎᔨᑖᓚᐅᖅᐳᑦ, ᓄᖅᑲᖅᑎᑦᑎᓇᓱᐊᖅᑎᒥᒃ ᓄᑕᖅᑲᑦ 
ᒪᒃᑯᒃᑐᓪᓗ ᐋᓐᓂᖅᑎᖅᑕᐅᖃᑦᑕᖅᑐᓂᒃ. ᑖᓐᓇ ᐊᐅᓚᑦᑎᔨ, ᑲᒪᔨᐅᓂᐊᖅᑐᖅ ᓯᕗᓕᖅᑎᒋᔭᐅᓗᓂ 
ᐱᓕᕆᕝᕕᐅᖃᑎᒌᑦ ᑲᑎᒪᔨᕋᓛᖑᑲᐃᓐᓇᖅᑐᓂᑦ ᑖᒃᑯᐊ ᑲᑐᔾᔨᖃᑎᒋᓗᒋᑦ ᐊᒻᒪ ᑲᒪᒋᓗᓂᒋᑦ ᐊᐅᓚᓂᐅᔪᑦ 
ᐱᔾᔪᑎᒃᓴᐅᔪᓐᓇᖅᑐᑦ ᖃᓄᐃᓕᐅᕆᐊᕈᑎᖃᖅᑎᓪᓗᒋᑦ ᐊᒻᒪ ᓄᖅᑲᖓᑎᑦᑎᓂᕐᒥᑦ ᓄᑕᖅᑲᐃᑦ 
ᖁᓄᔪᕐᓂᐊᖅᑕᐅᓂᒃᑯᑦ ᐱᓂᕐᓗᑕᐅᔪᑦ, ᐱᓕᕆᐊᖑᕙᓪᓕᐊᔪᒪᔪᑦ ᑲᒪᒋᓗᒋᑦ ᐱᐅᓯᕚᓪᓕᖁᓪᓗᒋᑦ 
ᐱᔪᓐᓇᕐᓂᕆᔭᖏᑦ ᐃᖅᑲᓇᐃᔭᖅᑎ ᓯᕗᓪᓕᕐᒥᑦ ᐅᐸᒃᑕᐅᕙᒃᑐᑦ, ᑎᒍᐊᖃᑲᐃᓐᓇᖃᑦᑕᖅᑐᑦ, ᐊᒻᒪ ᐊᓯᖏᑦ 
ᐱᔨᑦᑎᕋᖅᑎᑦ ᓇᓗᓇᐃᖅᓯᓗᑎᑦ ᐃᖅᑲᓇᐃᔮᕆᓗᒋᓪᓗ ᐃᓄᓕᕆᔭᐅᔪᑦ ᖁᓄᔪᕐᓂᐊᖅᑕᐅᓯᒪᓂᒃᑯᑦ. 

ᐊᐅᓚᑦᑎᔨᑖᓚᐅᖅᑐᑦ ᑖᔅᓱᒪ ᓯᕗᓪᓕᖅᐹᒥᑦ ᐱᓕᕆᐊᒃᓴᖓᑕ ᐃᓚᖓ ᐱᓕᒻᒪᒃᓴᖅᑎᑦᑎᓂᕐᒥᑦ ᓄᑕᖅᑲᐃᑦ 
ᖁᓄᔪᕐᓂᐊᖅᑕᐅᓂᒃᑯᑦ ᐱᓂᕐᓗᑦᑕᐅᓯᒪᔪᑦ ᖃᓄᖅ ᖃᐅᔨᓴᕈᑎᖃᕆᐊᖃᕐᒪᖔᑕ ᐃᖅᑲᓇᐃᔭᖅᑎᓄᑦ 
ᓯᕗᓪᓕᕐᒥᑦ ᐅᐸᒃᑕᐅᕙᑦᑐᑦ ᐱᔨᑦᑎᕋᖅᑎᓄᑦ. ᐱᓕᒻᒪᒃᓴᖅᑎᑕᐅᓯᒋᐊᓚᐅᖅᑐᑦ ᐊᐃᕆᓕ 2019 
ᐱᒋᐊᓵᖅᑎᓪᓗᒍ ᐃᖃᓗᖕᓂ ᐊᒻᒪ ᕕᕗᐊᕆ 2020−ᒥ ᑲᖏᖅᖠᓂᕐᒥ Step Wise ᐊᑐᖅᑕᐅᓪᓗᓂ, 
ᑲᑎᓗᒃᑖᖅᖢᒋᑦ 35−ᖑᕗᑦ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᓚᐅᖅᑐᑦ ᑖᒃᑯᓇᓂ ᐊᕐᕌᒍᓂᒃ.   

ᐱᓕᒻᒪᒃᓴᖅᑕᐅᔪᒃᓴᑦ ᐱᓕᕆᐊᖑᓚᐅᖅᐳᑦ ᓄᓇᓕᖕᓂ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᓐᓄᑦ ᐃᖃᓗᖕᓂ, 
ᐊᐃᕆᓕ 29−ᒥ ᒪᐃ 3, 2019-ᒧᑦ. ᐊᓯᖏᑦ ᐱᖃᖃᑕᐅᓪᓗᐊᑕᖅᑐᑦ (ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 
ᒪᓕᒐᓕᕆᔨᒃᑯᑦ, ᐊᒻᒪ ORCY) ᑐᙵᓱᒃᑎᑕᐅᓚᐅᖅᐳᑦ ᐱᓕᒻᒪᒃᓴᖃᑕᐅᖁᔭᐅᓪᓗᑎᒃ. 33−ᓂᒃ 
ᑭᒡᒐᖅᑐᖅᑎᓂᒃ ᐱᓕᒻᒪᒃᓴᖃᑕᐅᔪᖃᓚᐅᖅᐳᖅ.  

ᐱᓕᕆᕝᕕᖕᒥᐅᑦ ᐃᓚᐅᑦᑎᐊᖏᓐᓇᖃᑦᑕᖅᐳᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᔫᑳᓐ, ᐊᒻᒪ ᓄᓇᑦᓯᐊᖅ 
ᒐᕙᒪᖏᓐᓂᑦ ᐅᑭᐅᖅᑕᖅᑐᓕᒫᒥᑦ ᓄᑕᖅᑲᓄᑦ ᖃᐅᔨᓴᕈᑏᑦ ᐱᓕᕆᐊᖅᑎᒍᑦ, ᐅᖃᐅᓯᐅᖅᑲᐅᖕᒥᔪᖅ, ᐊᒻᒪ 
ᐅᖃᖅᑲᐅᖕᒪᑦ, ᑐᑭᓯᓯᒪᔪᓐᓇᑦᑎᐊᕐᓂᖅᓴᐅᖁᓪᓗᑕ ᓄᑕᖅᑲᑦ ᑲᒪᒋᔭᐅᔪᑦ ᖃᓄᐃᑦᑑᕙᓐᓂᖏᓐᓂᑦ 
ᐅᑭᐅᖅᑕᖅᑐᒥᐅᑕᑦ. 

ᐃᑲᔫᑎᒃᓴᑦ ᐃᓄᓕᕆᔨᒃᑯᓐᓂ  
ᐃᓄᓕᕆᔨᒃᑯᑦ ᐱᓕᕆᓯᒪᓕᕐᒪᑕ ᐅᑭᐅᑦ ᐱᖓᓱᑦ ᐊᓂᒍᖅᑐᓂᒃ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᖃᕆᑕᐅᔭᒃᑯᑦ 
ᑐᖅᑯᖅᑕᐅᓯᒪᔪᓂᒃ ᑕᐅᑐᖅᑰᖅᑕᖃᕐᓗᑎᒃ ᓴᙱᒃᑎᒋᐊᕐᓗᒍ ᒪᓕᑦᑎᐊᕆᐊᖃᕐᓂᖅ, ᑕᑎᒋᔭᐅᔪᓐᓇᕐᓂᖅ, 
ᐊᒻᒪ ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ ᐊᑐᕐᓂᖏᓐᓂᒃ, ᖃᐅᔨᒪᓕᕐᓗᒋᓪᓗ ᐃᓛᒃᑰᖅᑐᑦ/ᑲᙳᓇᖅᑐᑦ, 
ᐱᕚᓪᓕᖅᑎᓪᓗᒍ ᓵᑕᐅᔪᓐᓇᕐᓂᖅ, ᐱᐅᓯᒋᐊᖅᑎᓪᓗᒍ ᖃᐅᔨᔾᔪᑕᐅᔪᓂᒃ ᑐᙵᕕᓖᑦ ᐃᓱᒪᓕᐅᕈᑎᒃᓴᑦ 
ᐊᔪᕐᓇᕈᓐᓃᖅᑎᑉᐹᓪᓕᕐᓗᒋᓪᓗ ᐊᒡᓚᕝᕕᓕᕆᔾᔪᑎᓄᑦ ᑐᓗᖅᑕᕈᑕᐅᕈᓘᔭᖅᐸᒃᑐᑦ ᐃᖅᑲᓇᐃᔭᖅᑎᓄᑦ 
ᐅᐸᒃᑕᐅᖅᑳᖅᐸᒃᑐᓄᑦ.    

ᐃᓄᓕᕆᔨᒃᑯᑦ ᐊᖏᒡᓕᕚᓪᓕᖅᓯᒪᓕᖅᐳᑦ ᑕᒪᑐᒪᓂ ᑮᓇᐅᔭᓕᕆᓐᓇᖅ ᐊᕐᕌᒍᒥ ᐸᕐᓇᐃᖏᓐᓇᕐᓂᐊᖅᐳᓪᓗ 
ᐱᕈᖅᐸᓪᓕᐊᖏᓐᓇᕐᓗᑎᒃ ᐊᑲᐅᓛᒃᑯᑦ ᐱᔨᑦᑎᖅᑕᐅᕙᓕᕐᓗᑎᒃ ᓄᑕᖅᑲᑦ, ᒪᒃᑯᒃᑐᑦ, ᐃᓚᒌᓪᓗ ᓄᓇᕗᒻᒥ.   

ᐃᓄᓕᕆᔨᒃᑯᑦ ᐅᑯᓂᖓ ᐃᖅᑲᓇᐃᔮᒃᓴᓂᒃ ᐃᓚᓯᓚᐅᖅᐳᑦ: 

ᑮᓇᐅᔭᖃᖅᑎᑕᐅᔪᑦ ᐃᖅᑲᓇᐃᔮᒃᓴᑦ: 

• Case aides − ᐃᑲᔪᕐᓗᒋᑦ ᓇᒧᙵᖅᐸᓪᓕᐊᓂᖏᑦ ᓄᑕᖅᑲᑦ ᐳᓛᕆᐊᖅᑕᐅᑎᓪᓗᒋᑦ ᐊᒻᒪ 
ᐃᓂᒃᓴᓕᐅᖅᑕᐅᓯᒪᔪᓄᑦ ᐅᐸᒍᑎᑎᓪᓗᒋᑦ, ᑲᒪᔨᐅᕝᕕᒋᓗᒋᑦ ᐃᓚᒌᓂᒃ ᐳᓛᕆᐊᖅᑐᖃᖅᑎᓪᓗᒍ 
ᐱᔾᔪᑕᐅᔪᑦ ᐊᐅᓚᑦᑕᕆᐊᓕᑦ ᑲᒪᒋᔭᐅᑎᓪᓗᒋᑦ.   

• ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ − ᐸᕐᓇᐃᑎᓪᓗᒋᑦ ᐃᑲᔪᖅᐸᒡᓗᒋᑦ ᐱᑦᑕᐃᓕᑎᑦᑎᑎᓪᓗᒋᓪᓗ 
ᐊᒻᒪᓗ ᐃᑲᔪᕐᓗᒋᑦ CSSW's ᐱᓕᕆᓐᓇᖅᑐᓂᒃ ᐃᓚᐅᑎᑉᐸᒡᓗᒋᑦ ᐅᑯᓇᓂ  

• ᑎᒍᐊᙳᐊᖃᖅᐸᒃᑐᑦ ᐊᐅᓚᑦᑎᔨᓂᒃ − ᐱᖓᓱᓂᒃ ᐃᖅᑲᓇᐃᔮᒃᓴᖅᑕᖃᕐᒪᑦ ᑕᒪᐃᓐᓂᒃ ᓄᓇᓂᒃ 
ᐊᕕᒃᑐᖅᓯᒪᔪᓂᒃ ᑲᒪᔨᒋᔭᐅᔪᓂᒃ ᐋᖅᑭᐅᒪᔭᕆᐊᓕᖕᓄᑦ ᐊᒻᒪ ᓄᑖᙳᖅᑎᑦᑕᕆᐊᓕᖕᓄᑦ 
ᑎᒍᐊᙳᐊᖅᑕᐅᕙᒃᑐᑦ ᑎᑎᖅᑲᖁᑎᓕᒫᖏᑦ ᓄᓇᕗᒻᒥ. 

• ᑎᓴᒪᑦ ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨᑦ  

ᑮᓇᐅᔭᖃᖅᑎᑕᐅᙱᑦᑐᑦ ᐃᖅᑲᓇᐃᔮᒃᓴᑦ: 

• ᑎᒍᖅᑐᓕᕆᔨᒃᑯᓐᓄᑦ ᐊᐅᓚᑦᑎᔨ − ᐃᑲᔪᓲᖑᓪᓗᓂ ᑎᒍᐊᖅᑐᓕᕆᔨᒻᒪᕆᖕᒧᑦ ᐱᐊᓂᖕᓂᐊᕐᓗᒋᑦ 
ᐃᓛᒃᑰᖅᑐᑦ, ᐱᓕᕆᕝᕕᒃᑰᖅᑐᑦ, ᐊᒻᒪ ᓄᓇᒋᙱᑕᒥᓂᒃ ᑎᒍᐊᖅᑕᐅᔪᓄᑦ.  ᐊᒻᒪᓗ ᐃᑲᔪᖅᑐᐃᔾᔪᑎᑦ 
ᑎᒍᐊᕐᓂᕐᒧᑦ ᐱᓕᕆᐊᖑᕙᒃᑐᑦ, ᐊᐱᖅᑯᑕᐅᔪᑦ, ᑎᑎᕋᖅᑕᐅᕙᓪᓕᐊᔪᑦ ᑐᖅᑯᖅᑕᐅᕙᓪᓕᐊᓂᖏᑦ, 
ᑐᓴᐅᒪᔪᓕᕆᔾᔪᑎᑦ ᐊᓯᖏᓐᓂᒃ ᑲᓇᑕᒥ ᐊᕕᒃᑐᖅᓯᒪᔪᓂᒃ ᓄᓇᕘᒥᓪᓗ ᐊᕕᒃᑐᖅᓯᒪᔪᓂᒃ ᐊᒻᒪᓗ 
ᖃᐅᔨᓴᖅᑕᐅᔪᑦ ᐱᐊᓂᒃᑕᐅᕙᓪᓕᐊᔪᑦ.   

• ᐱᔨᑦᑎᖅᑕᐅᔪᑦ ᑭᑭᑦᑎᕕᐅᙱᒃᑲᓗᐊᕐᒪᖔᑕ ᐊᐅᓚᑦᑎᔨ − ᐃᑲᔪᕐᓗᒋᑦ ᒪᓕᒐᖏᓐᓄᑦ ᐱᓕᕆᕝᕕᖕᒥ 
ᒪᓕᒃᑕᐅᒋᐊᖃᖅᑐᓄᑦ ᓇᓗᓇᐃᖅᓯᕙᒃᖢᑎᓪᓗ ᐱᐅᓯᒋᐊᖅᑕᐅᒋᐊᓕᑦ.  

• ᒪᓕᒋᐊᓕᖕᓂᒃ ᖃᐅᔨᓴᖅᑎᓄᑦ ᐊᖓᔪᖅᑳᖅ − ᑲᒪᒋᔭᒃᓴᓕᒃ ᑕᒻᒪᖅᓯᒪᔪᖅᓯᐅᖅᓯᕙᒡᓗᑎᒃ 
ᖃᐅᔨᓴᖅᐸᒡᓗᑎᓪᓗ ᐊᒃᑐᐊᓂᓕᖕᓂᒃ ᐱᓕᕆᐊᓄᑦ ᐱᓕᕆᕝᕕᒃᑎᒍᑦ.  

ᓴᖅᑭᑕᐅᓂᖏᑦ ᑖᒃᑯᐊ ᐃᖅᑲᓇᐃᔮᒃᓴᑦ ᑭᐅᔾᔪᑕᐅᓚᐅᖅᐳᑦ ᐱᔭᐅᔭᕆᐊᖃᖅᑐᓄᑦ ᐊᑑᑎᖃᑦᑎᐊᕐᓂᖅᓴᑦ 
ᓇᓗᓇᐃᖅᑕᐅᓯᒪᔪᓪᓗ ᐱᔨᑦᑎᕋᐅᑎᑦ ᓈᒻᒪᒃᑐᑦ ᓄᓇᕗᒥᐅᓄᑦ ᐱᔭᐅᒋᐊᓕᖕᓄᑦ ᐱᑕᖃᙱᓐᓂᐅᔪᓄᓪᓗ 
ᐱᔨᑦᑎᖅᑕᐅᒋᐊᓕᖕᓂᒃ ᓇᓗᓇᐃᖅᑕᐅᓯᒪᔪᓂᒃ.  ᐱᓕᕆᕝᕕᖕᒥᐅᑦ ᓵᑕᒃᓴᐅᕗᑦ ᐃᓄᖕᓄᑦ, ᓄᑕᖅᑲᓄᑦ 
ᑭᒡᒐᖅᑐᖅᑎᑦ ᐊᒡᓚᕝᕕᖓᑦ, ᐊᒻᒪ ᒪᒃᑯᒃᑐᓄᑦ, ᐊᒻᒪ ᒥᓂᔅᑕᐅᑉ ᑎᑎᕋᕐᕕᐊᓂ. ᐅᑯᐊ ᐃᓚᓕᐅᑎᓯᒪᔪᑦ 
ᐃᑲᔫᑎᒃᓴᑦ ᓴᖅᑭᔾᔪᑕᐅᓂᐊᖅᐳᑦ ᐱᔨᑦᑎᕋᕈᓐᓇᕐᓂᖅᓴᐅᓕᕐᓗᑎᒃ ᐊᑕᖐᑦᑎᐊᖅᑐᓂᑦ.  

 

ᑎᒍᐊᙳᐊᖃᖅᑏᑦ  

ᑎᒍᐊᙳᐊᖃᖅᑏᑦ ᐱᒻᒪᕆᐅᔪᒥᒃ ᐊᑐᖅᐸᒃᑐᑦ ᐱᑎᓪᓗᒋᑦ ᓄᑕᖅᑲᑦ ᐊᑦᑕᕐᓇᙱᑦᑐᒥᒃ, ᓱᕐᕌᙱᑦᑐᒥᒃ 
ᐃᑲᔪᖅᓱᐃᔪᒥᒡᓗ ᐊᕙᑎᒥᒃ ᓄᑕᕋᐅᑉ ᒪᒃᑯᒃᑑᓪᓘᓐᓃᑦ ᐊᖏᕐᕋᖓ ᐊᑦᑕᕐᓇᕈᓐᓃᕋᓱᖕᓂᖓᓄᑦ, 
ᐃᖅᑲᓇᐃᔭᕐᕕᒡᓘᓐᓃᑦ ᓇᓂᓯᒃᐸᑦ ᐊᖏᕐᕋᕆᔭᐅᖏᓐᓇᕐᓂᐊᓕᖅᑐᒥᒃ. ᐃᓚᒋᔭᐅᔪᑦ ᓄᓇᖅᑲᑎᒋᔭᐅᔪᓪᓘᓐᓃᑦ 
ᐱᑎᑦᑎᔪᓐᓇᖅᑐᑦ ᐊᑯᓂᐅᙱᑦᑐᒃᑯᑦ ᑎᒍᐊᙳᐊᖃᕐᓂᕐᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑐᐊᕕᕐᓇᖅᑐᖃᖅᑎᓪᓗᒍ, ᐊᑯᓂᐅᔪᒃᑯᓪᓘᓐᓃᑦ ᑎᒍᐊᙳᐊᖃᕐᓂᕐᒥᒃ ᐱᕙᒌᔭᐅᑎᐅᖏᓐᓇᕐᓂᐊᖅᑐᖅ 
ᐋᖅᑭᒃᑕᐅᓇᓱᖕᓂᖓᓂᒃ.   

2019/20-ᐅᑎᓪᓗᒍ, ᐱᓕᕆᕝᕕᖕᒥᐅᑦ ᐊᓂᒍᐃᔪᓐᓇᓚᐅᖅᐳᑦ ᑮᓇᐅᔭᓂᒃ ᐱᓪᓗᑎᒃ ᐱᖓᓱᓄᑦ 
ᑎᒍᐊᙳᐊᖃᖅᐸᒃᑐᓄᑦ ᐊᐅᓚᑦᑎᔨᓄᑦ, ᒫᓐᓇ ᒪᕐᕉᒃ ᐃᖅᑲᓇᐃᔮᕆᔭᐅᔪᑦ ᐱᖓᓲᑎᓪᓗᒋᑦ ᐃᖅᑲᓇᐃᔮᒃᓴᑦ.   
ᐊᐅᓚᑦᑎᔨᑦ ᑲᒪᒋᔭᒃᓴᖃᖅᐳᑦ ᑎᒍᐊᙳᐊᖃᖅᑎᒃᓴᖅᓯᐅᕆᐊᖃᖅᐸᒃᖢᑎᒃ ᐃᑲᔪᖅᑐᐃᕙᒡᓗᑎᒡᓗ 
ᑎᒍᐊᙳᐊᖃᖅᑏᑦ ᐃᓚᒌᓂᒃ ᐱᔾᔪᑎᒃᓴᓄᑦ ᐃᑲᔫᑎᒃᓴᖃᖅᐸᒡᓗᑎᒃ.   

ᐱᓕᕆᕝᕕᖕᒥᐅᑦ ᑲᒪᒋᔭᖃᐃᓐᓇᖅᐳᑦ ᓴᙱᒃᑎᒋᐊᖅᑎᑦᑎᔪᒪᓪᓗᑎᒃ ᑎᒍᐊᙳᐊᖃᖅᐸᒃᑐᓄᑦ ᐱᓕᕆᐊᓂᒃ, 
ᐃᖅᑲᓇᐃᔭᖅᑎᑖᖅᑐᒃᑲᓐᓂᕐᓗᑎᒡᓗ ᐱᔨᑦᑎᕋᕈᓐᓇᑦᑎᐊᖅᑐᓂᒃ.   ᐱᓕᕆᕝᕕᖕᒥᐅᑦ ᑲᒪᒋᔭᒃᓴᖓᑦ 
ᐃᖅᑲᓇᐃᔭᖅᑎᑖᖅᑐᕐᓂᖅ ᐃᖅᑲᓇᐃᔮᖃᐃᓐᓇᖅᑎᑦᑎᓂᕐᓗ ᑎᒍᐊᙳᐊᖃᖅᑎᓂᒃ ᓄᓇᕗᒻᒥ.  ᑕᒪᓐᓇ 
ᑐᑭᖃᖅᐳᖅ ᓴᙱᓂᖅᓴᐅᓗᑎᒃ ᐱᓕᒻᒪᒃᓴᖅᑕᐅᔪᒃᓴᓄᑦ ᐱᓕᕆᐊᒃᓴᑦ, ᑐᓴᐅᒪᔪᓕᕆᔾᔪᑎᒃᓴᑦ, 
ᐃᓚᓕᐅᔾᔭᐅᓯᒪᔪᓪᓗ ᐃᓚᒌᓐᓃᑎᑕᐅᑲᐃᓐᓇᕐᓂᖅ.  ᐱᓕᕆᕝᕕᒃ ᓇᓗᓇᐃᖅᓯᖃᑦᑕᖅᑐᑦ ᐃᓚᒃᑲᓐᓂᖏᓐᓂᑦ 
ᑖᒃᑯᐊ ᓯᕗᓪᓕᐅᑎᑕᐅᓪᓗᑎᑦ ᐃᑲᔪᖅᑕᐅᒋᐊᖃᖅᑎᓪᓗᒋᑦ ᐃᓄᓕᕆᔨᒃᑯᑎᒍᑦ ᑎᒍᐊᖅᑕᐅᒋᐊᖃᖅᑎᓪᓗᒋᑦ 
ᓄᑕᖅᑲᑦ, ᐃᑲᔪᖅᓱᐃᑎᓪᓗᒍ ᐃᓚᒌᓄᑦ ᑖᒃᑯᐊ ᓄᑕᖅᑲᑦ ᓄᓇᖓᓐᓂᑦ ᐊᖏᕐᕋᖅᓯᒪᐃᓐᓇᕈᓐᓇᖁᓪᓗᒋᑦ. 
560ᓂᑦ ᓄᑕᖅᑲᓂᑦ ᐃᓄᓕᕆᔨᒃᑯᑎᒍᑦ ᐱᓯᒪᔭᐅᔪᓂᑦ ᓄᓇᕗᒻᒥ, 182 (33%) ᑎᒍᐊᙳᐊᖃᖅᑎᑦ 
ᐊᖏᕐᕋᖏᓐᓃᓚᐅᖅᐳᑦ.  

ᐱᓕᕆᕝᕕᖕᒥᐅᑦ ᐱᓕᒻᒪᒃᓴᖅᑐᓕᕆᔨᒻᒪᕆᖓ ᖃᐅᔨᓇᓱᐃᓐᓇᖃᑦᑕᖅᐳᑦ ᐊᑲᐅᓛᓂᒃ ᑐᙵᕕᓕᖕᓂᒃ ᐊᒻᒪ 
ᐱᓕᕆᖃᑎᒌᑦ ᐋᖅᑭᒃᓯᓗᑎᒃ ᑎᒍᐊᙳᐊᖃᖅᑎᓄᑦ ᐱᓕᒻᒪᒃᓴᖅᑕᐅᔪᒃᓴᓂᒃ, ᐱᒋᐊᖅᑎᑕᐅᒃᑲᓐᓂᓛᖅᑐᑦ 
2020−ᒥ ᐅᑭᐊᒃᓵᒃᑯᑦ. ᐱᓕᒻᒪᒃᓴᒐᒃᓴᑦ ᐋᖅᑭᒃᓯᒪᓂᐊᖅᑐᖅ ᓴᙱᒃᑎᒋᐊᕈᑕᐅᓗᓂ ᐱᐅᔪᓂᒃ 
ᑎᒍᐊᙳᐊᖃᖅᑎᐅᔪᑦ ᑲᒪᒋᔾᔪᓯᖏᓐᓄᑦ ᐊᑐᐃᓐᓇᕈᖅᑎᓪᓗᒋᑦ ᐊᒻᒪ ᑎᒍᐊᖅᑐᓕᕆᔨᒃᑯᓐᓄᑦ 
ᒪᓕᒃᑕᐅᒋᐊᖃᖅᑐᓂᑦ, ᐱᓕᕆᔾᔪᑕᐅᓂᐊᖅᑐᓂᑦ ᑖᒃᑯᓄᖓ ᑎᒍᐊᙳᐊᖅᑎᒃᓴᖅᓯᐅᓂᕐᒧᑦ, 
ᐊᑐᐃᓐᓇᕈᖅᓴᓂᕐᒧᑦ, ᐊᒻᒪ ᓂᕈᐊᓂᕐᒧᑦ ᐊᖓᔪᖅᑳᕆᔭᐅᓂᐊᖅᑐᓂᑦ ᑎᒍᐊᙳᐊᓄᑦ ᐊᒻᒪ 
ᑎᒍᐊᖅᑖᕐᓂᐊᖅᑐᓄᑦ.   

ᐱᓕᕆᕝᕕᖕᒥᐅᑦ ᑎᒍᐊᙳᐊᖃᖅᐸᒃᑐᓂᒃ ᐊᑭᓕᖅᓲᑎᖏᑦ ᐊᑭᑦᑐᕆᐊᖅᑕᐅᓚᐅᖅᐳᑦ ᐊᐃᕆᓕ 1, 2020-
ᐅᑎᓪᓗᒍ.  ᐊᑭᓕᖅᓱᖅᑕᐅᖃᑦᑕᕐᓂᐊᓕᖅᑐᑦ $58−ᒥ $65−ᒧᑦ ᐅᓪᓗᓕᒫᕐᒧᑦ ᓄᓇᓕᖕᓂ ᐱᐅᓯᕆᔭᐅᔪᖅ 
ᒪᓕᒡᓗᒍ. ᐅᑯᐊ ᑕᑯᒃᓴᐅᑎᑦᑎᕗᑦ ᐅᓄᖅᓯᕚᓪᓕᖅᓯᒪᓂᖏᓐᓂᒃ ᑭᖑᓪᓕᕐᒥ ᐊᑭᓕᖅᓱᐃᔾᔪᑕᐅᓚᐅᖅᑐᓂᒃ 
ᐊᑭᓕᖅᓱᖅᑕᐅᖃᑦᑕᓚᐅᖅᑐᑦ $43−ᒥ $50−ᒧᑦ ᐅᓪᓗᓕᒫᕐᒧᑦ. ᐱᓕᕆᕝᕕᖕᒥᐅᑦ ᐊᑭᑦᑐᕆᐊᖅᓯᓚᐅᖅᐳᑦ 
ᖃᐅᑕᒫᖅᓯᐅᑎᓄᑦ ᐊᓯᔾᔨᖅᖢᒍᓗ ᓄᓇᓕᖕᓂ ᑭᒡᓕᒋᔭᐅᔪᓂᒃ ᑕᑯᒃᓴᐅᖁᓪᓗᒋᑦ ᐊᑭᖏᑦ 
ᐃᓅᓇᓱᐊᕈᓐᓇᕐᓂᖅ ᓈᒻᒪᖕᓂᖅᓴᒃᑯᑦ ᓄᓇᕗᒻᒥ. 
 
ᑎᑎᕋᖅᓯᒪᔪᖅ 1: ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᑦ ᑎᒍᐊᙳᐊᖃᖅᑎᓄᑦ ᖃᐅᑕᒫᖅᓯᐅᑎᓄᑦ 
ᐋᖅᑭᒋᐊᖅᓯᒪᔪᑦ 

ᖃᐅᑕᒫᖅᓯᐅᑎᑦ ᐊᑭᖏᑦ    

ᓄᓇᓖᑦ  ᖃᐅᑕᒫᖅᓯᐅᑎᑦ 
ᐊᑭᖏᑦ  

ᓄᓇᓖᑦ 1: ᐊᕐᕕᐊᑦ, ᐃᖃᓗᐃᑦ, ᑲᖏᖅᖠᓂᖅ $58 
ᓄᓇᓖᑦ 2: ᐃᒃᐱᐊᕐᔪᒃ, ᖃᒪᓂ'ᑐᐊᖅ, ᐃᖃᓗᒃᑑᑦᑎᐊᖅ, ᐃᒡᓗᓕᒑᕐᔪᒃ, 
ᐅᖅᓱᖅᑑᖅ, ᓴᓂᕋᔭᒃ, ᐃᒡᓗᓕᒃ, ᖁᕐᓗᖅᑐᖅ, ᓇᐅᔮᑦ, ᑎᑭᕋᕐᔪᐊᖅ 

$60 

ᓄᓇᓖᑦ 3: ᑭᙵᐃᑦ, ᑭᒻᒥᕈᑦ, ᐸᖕᓂᖅᑑᖅ, ᓴᓂᑭᓗᐊᖅ, ᑕᓗᕐᔪᐊᖅ  $62 
ᓄᓇᓖᑦ 4: ᑲᖏᖅᑐᒑᐱᒃ, ᓴᓪᓕᖅ, ᐊᐅᓱᐃᑦᑐᖅ, ᑰᒑᕐᔪᒃ, ᒥᑦᑎᒪᑕᓕᒃ, 
ᕿᑭᖅᑕᕐᔪᐊᖅ, ᖃᐅᓱᐃᑦᑐᖅ 

$65 

ᑎᒍᐊᕐᓃᑦ 
ᒪᓕᓪᓗᒍ ᑎᒍᐊᖃᑦᑕᕐᓂᕐᒧᑦ ᐱᖁᔭᖅ, ᐱᓕᕆᕝᕕᕗᑦ ᑲᒪᒋᔭᖃᕐᒪᑕ ᐱᓕᕆᐊᖃᖃᑦᑕᕐᓂᕐᒥᑦ ᑎᒍᐊᕐᓂᕐᒥᑦ, 
ᐱᓕᕆᕝᕕᑦᑎᓐᓃᖓᖓᔪᓂᓪᓗ ᐊᒻᒪ ᓇᒻᒥᓂᖅ ᐱᔪᒪᔪᑦ ᑎᒍᐊᖅᑖᖅᑐᑦ. ᐱᓕᕆᕝᕕᑦᑎᒍᑦ 
ᑎᒍᐊᖅᑖᕆᔭᐅᑎᑦᑎᓃᑦ ᓄᑕᕋᖅ ᑖᓐᓇ ᐱᑖᕆᔭᐅᓂᐊᖅᑐᖅ ᐃᓄᓕᕆᔨᒃᑯᑎᒍᑦ ᐃᑲᔪᖅᑕᐅᓯᒪᔪᖅ ᐊᒻᒪ 
ᐱᓯᒪᑦᑎᔨᐅᓪᓗᓂ ᑐᑭᒧᐊᑦᑎᑦᓯᔨ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐊᒻᒪ ᐃᖅᑲᖅᑐᐃᕕᖕᒧᑦ 
ᐊᑐᓕᖁᔭᐅᓪᓗᓂ.  
ᓇᖕᒥᓂᖅ ᑎᒍᖅᐊᑖᖅᑐᑦ ᐋᖅᑭᓱᖅᑕᐅᓯᒪᔪᑦ ᐃᒻᒥᒃᑰᖓᓪᓗᑎᑦ ᐃᕐᓂᐊᖃᖅᓯᒪᔪᖅ ᐊᖓᔪᖅᑳᕆᔭᐅᔪᖅ(ᔫᒃ) 
ᑎᒍᐊᖅᑎᖓᓗ ᐊᖓᔪᖅᑳᕆᔭᐅᓂᐊᓕᖅᑐᖅ(ᑑᒃ) ᐊᒻᒪ ᒪᓕᒋᐊᓖᑦ ᐊᑐᕆᐊᓕᖏᓐᓂᑦ ᑎᒍᐊᖃᑦᑕᕐᓂᕐᒧᑦ 
ᐱᖁᔭᕐᒧᑦ.  ᓄᓇᕗᒥᐅᑦ ᐃᓄᖏᑦ ᐊᔾᔨᒌᙱᕈᓘᔭᓕᖅᑎᓪᓗᒋᑦ, ᐱᓕᕆᕝᕕᖕᒥᐅᑦ ᑕᑯᕙᓪᓕᐊᑐᐃᓐᓇᖅᐳᑦ 
ᓄᓇᖅᑲᑎᒌᙱᑦᑐᓂᒃ ᑎᒍᐊᖃᑦᑕᖅᑐᓂᒃ.  ᐱᓕᕆᕝᕕᖕᒥᐅᓄᑦ ᑕᒪᓐᓇ ᑐᑭᖃᓵᖅᐳᖅ ᐊᒥᓲᓂᖅᓴᐅᓪᓗᑎᒃ 
ᐃᓚᒌᑦ ᐃᑲᔪᖅᑕᐅᔪᒪᔪᑦ ᑎᒍᐊᕈᒪᔪᓪᓗ ᑲᓇᑕᐅᑉ ᓯᓚᑖᓂᙶᖅᑐᑦ.   

ᐱᓕᕆᕝᕕᐅᔪᖅ ᐃᑲᔪᖅᑐᐃᖃᑦᑕᖅᐳᑦ ᑎᒍᐊᕐᓂᕐᒧᑦ ᑲᒥᓯᓇᓂᒃ ᒪᓕᒃᖢᑎᒃ ᓄᓇᖃᖅᑳᖅᓯᒪᔪᑦ ᑎᒍᐊᕐᓂᕐᒧᑦ 
ᐃᓕᓴᕆᔭᐅᓯᒪᔪᑦ ᐱᖁᔭᖓᑎᒍᑦ (ACARA). ᐃᖅᑲᓇᐃᔭᕐᕕᒃ ᑐᕌᖓᑦᑎᐊᖅᑐᒥᒃ 
ᐃᓚᐅᔾᔪᑎᖃᙱᒃᑲᓗᐊᖅᑎᓪᓗᒍ ᐃᓕᖅᑯᓯᒃᑯᑦ ᑎᒍᐊᖅᑐᓕᕆᓂᖅ ᐱᕙᓪᓕᐊᓂᖓᓂᒃ, ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓄᑦ ᐃᓕᖅᑯᓯᒃᑯᑦ ᑎᒍᐊᖅᑐᓕᕆᓂᕐᒥ ᐃᓕᓴᖅᓯᐅᒪᓂᕐᒥ ᐱᖁᔭᖅ, ᐃᓚᐅᓪᓗᓂ ᑎᓕᓯᔾᔪᑎ, 
ᐱᓕᒻᒪᒃᓴᐃᓂᖅ, ᐊᒻᒪ ᐊᑭᓕᐅᑎᓕᕆᓂᖅ ᑎᒍᐊᖅᑐᓕᕆᓂᕐᒧᑦ ᑲᒥᓴᓇᓄᑦ. ᒪᓕᒐᖅᑎᒍᑦ, ᐃᓄᐃᑦ 
ᑎᒍᐊᕈᓯᖏᑦ ᒪᓕᒐᖅᑎᒍ ᐃᓕᓴᕆᔭᐅᑦᑎᐊᖅᑐᑦ ᐃᖅᑲᖅᑐᐃᕕᐅᑉ ᓯᓚᑖᒍᑦ ᐊᒻᒪᓗ 
ᐃᖅᑲᖅᑐᐃᕕᒃᑎᒎᕆᐊᖃᙱᑦᑐᑦ, ᐃᑲᔪᖅᑕᐅᓗᑎᑦ ᐃᓄᐃᑦ ᑎᒍᐊᖅᑐᓕᕆᔨᒻᒪᕆᖕᒧᑦ.   ᓇᓗᓇᐃᒃᑯᑕᖅ 4 
ᐊᑖᓂ ᑕᑯᒃᓴᐅᑎᑦᑎᕗᖅ ᑮᓇᐅᔭᓕᕆᓐᓇᖅ ᐊᕐᕌᒍᒥ ᖃᓄᐃᓕᖓᓂᕆᓚᐅᖅᑕᖏᑦ ᑎᒍᐊᖅᑐᑦ 
ᐱᓕᕆᐊᖑᓯᒪᔪᓂᒃ.  
 
ᐱᓕᕆᕝᕕᖕᒥᐅᑦ ᐃᓚᓕᐅᔾᔨᓯᒪᔪᑦ ᑎᒍᐊᖅᑐᓕᕆᔨᒃᑯᑦ ᐊᐅᓚᑦᑎᔨᖓᓐᓂᒃ ᐃᑲᔪᖅᑎᒋᔭᐅᓂᐊᖅᑐᒥᒃ 
ᑎᒍᐊᖅᑐᓕᕆᓂᕐᒧᑦ ᐱᓕᕆᐊᖑᔭᕆᐊᓕᖕᓄᑦ ᐱᔭᕆᑐᓂᖅᓴᒃᑯᑦ.  ᐱᖓᓱᑦ ᑎᒍᐊᖅᑐᓕᕆᕝᕖᑦ 
ᐱᐊᓂᒃᑕᐅᓚᐅᖅᐳᑦ ᐊᒻᒪ 16 ᓄᑕᖅᑲᑦ ᑎᒍᐊᖅᑐᓕᕆᓂᕐᒧᑦ ᐃᑲᔫᓯᐊᕈᓐᓇᓚᐅᖅᐳᑦ.  ᑎᒍᐊᖅᑐᓕᕆᓂᕐᒧᑦ 
ᐃᑲᔫᓯᐊᑦ ᐊᑐᐃᓐᓇᐅᔪᑦ ᐊᔾᔨᒌᙱᑦᑐᓄᑦ ᐱᔾᔪᑎᕈᓘᔭᕐᓄᑦ ᒪᓕᒃᖢᒋᑦ ᓄᑕᖅᑲᑦ ᐱᔭᕆᐊᖃᖅᑕᖏᑦ 
ᐃᓚᖏᑦᑕᓗ ᑮᓇᐅᔭᑎᒍᑦ ᐱᔭᕆᐊᖃᖅᑕᖏᑦ. ᐱᓕᕆᕝᕕᖕᒥᐅᑦ ᑲᒪᒋᔭᖃᕐᓂᐊᖅᑐᑦ ᐊᑐᔅᓲᔭᖅᑕᐅᒐᔭᖅᑐᒥᒃ 
ᐸᕐᓇᐅᑎᒥᒃ ᓄᑕᕋᓕᒫᓄᑦ ᒫᓐᓇ ᐋᖅᑭᒍᔾᔭᐅᓯᒪᔪᑦ ᖃᓄᐃᓕᖓᓂᖏᑦ ᖃᐅᔨᒪᔭᐅᖁᓪᓗᒋᑦ 
ᑐᙵᕕᑦᑎᐊᕙᐅᖕᒪᖔᑕ ᐊᑦᑕᕐᓇᙱᒻᒪᖔᑕᓗ ᐊᖏᕐᕋᕆᔭᐅᔪᑦ.  
 
ᓇᓗᓇᐃᒃᑯᑕᖅ 4: ᐊᒥᓲᓂᖏᑦ ᑎᒍᐊᖅᑕᐅᓯᒪᔪᑦ ᓄᓇᕗᒻᒥ, ᒫᑦᓯ 31, 2020−ᒥ 

 

 

 

 

 

 

 

ᑮᓇᐅᔭᑦ ᐊᕐᕌᒍᖓᓐᓂᑦ 2019/2020, 118-ᓂᒃ ᐃᓄᐃᑦ ᑎᒍᐊᕈᓯᖏᑎᒍᑦ ᐊᑎᓕᖅᑕᐅᓚᖅᐅᑐᑦ ᓄᓇᕗᒻᒥ, 
ᐅᓄᕈᓐᓃᖅᐹᓪᓕᖅᓯᒪᔪᑦ 77−ᓂᒃ ᐃᓄᐃᑦ ᑎᒍᐊᕈᓯᖏᓐᓂᑦ ᐊᑐᓚᐅᖅᑐᓂᑦ ᑮᓇᐅᔭᑦ ᐊᕐᕌᒍᒥ 
2018/2019-ᒥ.  ᐃᓛᒃᑰᖅᑐᑦ ᐊᒻᒪ ᐱᓕᕆᕝᕕᒃᑎᒍᑦ ᐅᔾᔨᕐᓇᖅᑐᒥᒃ ᐊᓯᔾᔨᖅᑐᖃᓚᐅᙱᑦᑐᑦ ᐊᕐᕌᒎᓵᖅᑐᓂᒃ.  
ᐅᑯᐊ ᑎᒍᐊᖅᑐᑦ ᖃᓄᐃᑦᑑᓂᖏᑦ ᐊᓯᔾᔨᓚᐅᖅᓯᒪᙲᓐᓇᖅᑐᑦ ᖃᔅᓯᑲᓪᓛᕐᔪᖕᓄᑦ ᐅᑭᐅᓄᑦ 
ᓇᓗᓇᐃᖅᓯᓚᐅᙱᖦᖢᑕᓗ ᐅᔾᔨᕐᓇᖅᑐᒥᒃ ᐊᓯᔾᔨᖅᑐᖃᕋᔭᓚᐅᕐᒪᖔᑦ.  

ᖃᐅᔨᓴᖅᑕᐅᔪᑦ, ᐊᓯᔾᔨᖅᐸᓪᓕᐊᔪᑦ ᒥᒃᓴᐅᓴᒃᑕᐅᓯᒪᔪᓪᓗ  
ᑎᑎᕋᖅᓯᒪᔪᖅ 2 ᓴᖅᑭᑎᑦᑎᔪᖅ ᕿᒥᕐᕈᓂᕐᒥ ᐱᔨᑦᑎᕋᐅᑕᐅᔪᓂᒃ ᓄᓇᕗᒻᒥᐅᓄᑦ ᓱᕈᓯᕐᓄᑦ 
ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᖓᓂ. ᑭᓯᐊᓂ ᐊᓯᐊᒍᑦ ᖃᐅᔨᑎᑦᑎᔾᔪᑕᐅᒃᐸᑦ, 
ᑲᑎᖅᓱᖅᓯᒪᔪᑦ ᐱᑎᑕᐅᓪᓗᓂ ᒫᑦᓯ 31, 2020, ᑭᒡᒐᖅᑐᐃᔪᖅ ᑕᑯᒃᓴᐅᑎᑦᑎᔪᓂᒃ ᑭᖑᕙᙱᑦᑐᒃᑯᑦ.  

 
ᑎᑎᕋᖅᓯᒪᔪᖅ 2: ᑭᒡᓕᓯᓂᐊᖅᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᑦ ᓄᑕᖅᑲᓄᑦ ᐃᓚᒌᓄᓪᓗ ᐃᓄᓕᕆᔨᒃᑯᑦ  

ᓂᕈᐊᕐᓂᖅ ᐃᓕᓴᕐᓇᕈᑎᓂᒃ 
ᑲᑎᓪᓗᒋ
ᑦ 

ᐳᓴᓐᑎᑯᑦ 
ᖃᔅᓯᐅᓂᖏᑦ 

ᖃᔅᓯᐅᓂᖏᑦ ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᔪᑦ 560 100 
ᐊᖑᑎᑦ 283 51% 
ᐊᕐᓇᐃᑦ 277 49% 

ᓄᑕᖃᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᔪᑦ ᐃᖅᑲᖅᑐᐃᕕᒃᑯᑦ ᐊᖏᕈᑎᒃᑯᓪᓘᓐᓃᑦ 
ᐃᖅᑲᖅᑐᐃᕕᒃᑯᑦ ᐊᑐᓕᖁᔭᖅ 294 53% 
ᐱᔨᑦᑎᕋᐅᑎᓄᑦ ᐊᖏᕈᑎᒃᑯᑦ 266 47% 

ᓄᑕᖃᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᓯᒪᔪᑦ ᓄᓇᕗᑦ ᓯᓚᑖᓂ 
ᓄᓇᕗᒻᒥ 493 88% 
ᓄᓇᕗᑦ ᓯᓚᑖᓃᑦᑐᑦ  67 12% 

ᓄᑕᖃᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᓯᒪᔪᑦ ᓄᓇᕗᒻᒥ, ᐃᓂᑖᖅᑎᑕᐅᓂᖏᑕ ᖃᓄᐃᑦᑑᓂᖓᒍᑦ 
ᐃᓚᖏᓐᓃᑎᑕᐅᔪᑦ/ᐃᓚᖏᑕ ᐊᓯᖏᓐᓂᑦ   298 53% 
ᑎᒍᐊᖑᐊᖃᑏᑦ ᐊᖏᕐᕋᓖᑦ 182 33% 
ᐋᓐᓂᐊᓕᖕᓄᑦ ᑲᒪᒋᔭᐅᒋᐊᓕᖕᓄᑦ ᐊᖏᕐᕋᕆᔭᐅᔪᑦ 13 2% 

   
ᓇᓗᓇᐃᒃᑯᑕᖅ 5: ᐃᓂᑖᖅᑎᑕᐅᓂᖅ   

 

ᐱᒋᐊᖅᖢᓂ ᒫᑦᓯ 31, 2020, ᐱᓕᕆᕝᕕᒃ ᐃᑲᔪᖅᓯᒪᔪᑦ ᐱᔨᑦᑎᕈᑎᖏᑎᒍᑦ 560-ᓂᒃ ᓄᑕᖅᑲᓂᒃ, ᒪᒃᑯᒃᑐᓂᒃ 
ᐊᒻᒪ ᐃᓚᒌᓂᒃ, ᐊᒥᓱᕈᒃᑲᓐᓂᖅᓯᒪᔪᑦ 34-ᓂᒃ ᑮᓇᐅᔭᑦ ᐊᕐᕌᒍᖓᓐᓂᑦ 2018/19−ᒥ.  ᓇᓗᓇᐃᒃᑯᑕᖅ 5 
ᖁᓛᓂ ᑕᑯᒃᓴᐅᑎᑦᑎᕗᖅ ᐊᒡᒍᖅᑕᐅᓯᒪᔪᓂᒃ ᓄᑕᖅᑲᑦ ᐃᓂᑖᖅᑎᑕᐅᓯᒪᔪᓂᒃ.   ᐊᒥᓲᓂᖅᓴᑦ ᓄᑕᖅᑲᓄᑦ 

163, 33%

182, 37%

135, 27%
13, 3%

ᓄᑕᖅᑲᑦ ᐃᓂᑖᖅᑎᑕᐅᓯᒪᔪᑦ

Parent Family

Extended Family

Foster Home

Group Home

ᒪᒃᑯᒃᑐᓄᓪᓗ (88%) ᑲᒪᒋᔭᐅᓪᓗᑎᒃ ᐱᔨᑦᑎᕋᖅᑕᐅᓪᓗᑎᒃᓗ ᓄᓇᕗᒻᒥ ᐅᖓᑖᓄᓪᓗ ᓇᑉᐸᖏᑕ ᑕᐃᒃᑯᐊ 
ᓄᑕᖅᑲᑦ (53%) ᐱᔨᑦᑎᕋᖅᑕᐅᓪᓗᑎᒃ ᖃᑕᙳᑎᖏᓐᓂ ᐃᓚᖏᓐᓂᒡᓘᓐᓃᑦ. ᓇᓗᓇᐃᒃᑯᑕᖅ 1 ᖁᓛᓂ 
ᑕᑯᒃᓴᐅᑎᑦᑎᕗᖅ ᑲᒪᒋᔭᐅᓯᒪᔪᓂᒃ ᓄᑕᖅᑲᓂᒃ ᒪᒃᑯᒃᑐᓂᒡᓗ 
ᐱᔨᑦᑎᕋᖅᑕᐅᓯᒪᔪᓂᒃ ᐃᓄᓕᕆᔨᒃᑯᓐᓂ ᑮᓇᐅᔭᓕᕆᓐᓇᖅ 
2015/16−ᒥ ᑮᓇᐅᔭᓕᕆᓐᓇᖅ 2019/20−ᒧᑦ 
ᐅᓄᖅᓯᕙᓪᓕᐊᖏᓐᓇᖅᐳᑦ ᓄᑕᖅᑲᑦ ᐱᔨᑦᑎᖅᑕᐅᔪᑦ 
ᐊᔾᔨᒌᙱᑦᑐᓂᒃ ᐱᔾᔪᑎᖃᐅᕈᓘᔭᖅᑐᑦ: 
ᐃᓄᒋᐊᒃᓯᕙᓪᓕᐊᓂᕐᒧᑦ, ᐃᖅᑲᓇᐃᔭᖅᑎᑦ 
ᐅᓄᕐᓂᖅᓴᐅᓕᖅᑐᑦ ᐱᔪᓐᓇᕐᓂᕆᔭᐅᔪᑦ 
ᐅᔾᔨᕆᔭᐅᓕᖅᑎᓪᓗᒋᑦ ᐃᓄᓕᕆᔨᒃᑯᑦ ᐱᔨᑦᑎᕋᐅᑎᖏᑦ 
ᓈᒻᒪᖅᑰᑦᑎᓂᖅᓴᓪᓗ ᐱᔨᑦᑎᕋᐅᑎᓄᑦ 
ᐱᓕᕆᐊᖑᖃᑕᐅᓂᐊᖅᑐᑦ.  ᑐᑭᓯᐅᒪᓂᖅᓴᐅᓕᖅᑎᓪᓗᒋᑦ 
ᖃᐅᔨᔭᐅᓯᒪᓂᓕᕐᓂᖓᓄᑦ ᐱᓕᕆᕝᕕᐅᑉ ᐊᔪᙱᓐᓂᕆᔭᖏᑦ 
ᐃᓚᒌᓂᑦ ᐃᑲᔪᕈᓐᓇᕐᓂᕆᔭᖏᑦ ᓄᖅᑲᖓᑎᑦᑎᓇᓱᖕᓂᕐᒥᑦ, 
ᐃᓚᒌᑦ ᐃᑲᔪᖅᑕᐅᔪᒪᓂᖅᓴᐅᓕᕈᓐᓇᖅᑐᑦ ᐱᓕᕆᕝᕕᒃᑎᒍᑦ. 

ᑕᐅᑐᖅᑰᖅᑕᐅᔪᖅ ᓯᕗᓂᒃᓴᒧᑦ  
 
ᐱᓕᕆᕝᕕᖕᒥᐅᑦ ᐱᐅᓯᒋᐊᖅᑎᑦᑏᓐᓇᕈᒪᕗᑦ 
ᐱᕚᓪᓕᖅᑎᑦᑏᓐᓇᕈᒪᕗᓪᓗ ᓄᖅᑲᖅᑎᑦᑎᔾᔪᑎᒃᓴᓂᒃ 
ᐃᑲᔪᖅᑐᐃᔾᔪᑎᒃᓴᓂᒡᓗ ᐃᓚᒌᓄᑦ ᐱᔨᑦᑎᕋᐅᑎᓄᑦ. ᐱᓕᕆᕝᕕᖕᒥᐅᑦ ᐊᒃᓱᕉᑎᖃᐃᓐᓇᕐᓂᐊᖅᐳᑦ 
ᑎᒍᐊᙳᐊᖃᖅᑎᐅᔪᒪᔪᓂᒃ ᑲᑎᖅᓱᐃᕙᓪᓕᐊᓗᑎᒃ, ᐅᑯᓂᖓᓗ, ᑎᒍᐊᕈᒪᔪᓂᒃ, ᐊᖅᑯᑎᖃᑦᑎᐊᕈᒪᓪᓗᑎᒃ 
ᐃᓚᒌᓕᖅᐸᓪᓕᐊᔪᓂᒃ.  ᓄᑕᖅᑲᑦ ᒪᒃᑯᒃᑐᓪᓗ ᐃᓄᓕᕆᔨᒃᑯᑎᒍᑦ ᑲᒪᒋᔭᐅᔪᑦ 
ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ, ᑐᓴᖁᔨᑦᑎᐊᖅᐳᒍᑦ ᓈᒻᒪᒃᑐᒥᒃ ᐃᓐᓇᕈᖅᐸᓪᓕᐊᓂᕐᒧᑦ ᑐᕌᖓᔪᑦ 
ᐊᑐᓕᖅᑎᑕᐅᓗᑎᒃ ᐃᓐᓇᕈᓗᐊᓚᐅᙱᓐᓂᖏᓐᓂᒃ, ᖃᐅᔨᑎᓪᓗᒋᑦ ᐃᑲᔪᖅᑐᐃᔨᓂᒃ ᐃᓕᓴᕐᓗᒋᓪᓗ 
ᓄᓇᓕᖏᓐᓂᒃ ᑭᓱᓕᕆᕝᕕᕈᓘᔭᖏᓐᓄᑦ.    

ᓂᕆᐅᒃᐳᒍᑦ ᐱᓕᕇᓐᓇᕈᒪᓪᓗᑕ ᐃᖅᑲᓇᐃᔭᖅᑎᑖᖅᑐᕐᓂᕐᒥᒃ ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒡᓗ 
ᐱᕙᓪᓕᐊᑎᑦᑏᓐᓇᕐᓂᐊᖅᐳᒍᓪᓗ ᐱᓕᒻᒪᒃᓴᐅᑎᒃᓴᓂᒃ ᐊᒻᒪ ᐃᑲᔪᖅᑐᐃᔾᔪᑎᒃᓴᓂᒃ.  ᑮᓇᐅᔭᓕᕆᓐᓇᖅ 
ᐊᕐᕌᒍᒥ ᐱᓕᒻᒪᒃᓴᖅᑎᑦᑎᓯᒪᓕᖅᑐᒍᑦ 23-ᓂᒃ ᐃᖅᑲᓇᐃᔭᖅᑎᓂᒃ ᓄᓇᕘᒥᙶᕈᓘᔭᖅᑐᓂᒃ 
ᐱᓕᒻᒪᒃᓴᖅᑕᐅᔭᕆᐊᖃᓪᓚᕆᒃᑐᓂᒃ.  ᐊᒻᒪᓗ 12-ᓂᒃ ᐃᖅᑲᓇᐃᔭᖅᑎᓂᒃ ᓄᓇᓕᖕᓂ/ᐊᖓᔪᖅᑳᕆᔭᑦ 
ᐃᓚᐅᓗᑎᒃ ᐱᓕᒻᒪᒃᓴᖅᑐᓂᒃ.  

ᐱᓕᕆᕝᕕᖕᒥᐅᑦ ᐱᓕᕆᖃᑎᖃᐃᓐᓇᖅᐳᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᐅᓂᒃ ᐃᓕᓐᓂᐊᖃᑕᐅᔪᒃ 
ᐃᖅᑲᓇᐃᔭᕐᕕᖕᒥ ᐱᓕᒻᒪᒃᓴᖅᑎᑦᑎᓪᓗᑎᒃ ᓄᓇᕘᓕᒫᒥ, ᐃᓄᐃᑦ ᐃᖅᑲᓇᐃᔭᖅᑏᑦ 
ᐅᓄᖅᓯᒋᐊᕈᓐᓇᖁᓪᓗᒋᑦ.   

ᐱᓕᕆᕝᕕᖕᒥᐅᑦ ᐅᔾᔨᕆᔭᐅᓕᖅᑎᑦᑏᓐᓇᕐᓂᐊᖅᑐᑦ ᐱᔨᑦᑎᕋᕈᑕᐅᓲᓂᒃ ᐊᑐᐃᓐᓇᕈᖅᑎᑕᐅᔪᓂᒃ 
ᐃᓄᓕᕆᔨᒃᑯᓐᓂ, ᐊᒻᒪᓗ, ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᑏᓐᓇᕐᓗᒋᑦ ᐱᓕᒻᒪᒃᓴᖅᑎᑦᑎᓂᓕᒫᖏᓐᓂᒃ. 

ᑭᖑᓪᓕᖅᐹᒥ, ᐱᓕᕆᕝᕕᖕᒥᐅᑦ ᐱᐅᓯᒋᐊᖅᑎᑦᑏᓐᓇᕐᓂᐊᖅᐳᑦ ᓈᒻᒪᒃᓯᓕᖅᑎᓪᓗᒋᑦ ᐱᓕᒻᒪᒃᓴᐅᑎᒃᓴᑦ 
CSSW's−ᓄᑦ ᐅᔾᔨᕆᔭᐅᓕᖅᑎᓪᓗᒍ ᐱᔨᑦᑎᕋᕈᑕᐅᖏᓐᓇᓲᑦ ᓄᓇᕗᒥᐅᓄᑦ.  

ᑎᑎᕋᖅᓯᒪᔪᑦ ᑲᑎᑕᐅᔪᑦ ᐅᖃᐅᓯᐅᔪᑦ 
ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ ᑖᒃᑯᓇᓂ ᐅᓂᒃᑳᓂᒃ ᑲᑎᖅᓱᖅᑕᐅᓯᒪᕗᑦ ᓄᓇᕘᒥ ᐊᕕᒃᑐᖅᓯᒪᔪᒃᑯᑦ ᐊᒻᒪ ᓄᓇᓕᖕᓂ ᐱᓕᕆᐊᖑᓪᓚᑦᑖᖅᑐᓂᒃ 
ᑕᖅᑭᑕᒫᖅᓯᐅᑎᑦ ᓇᐃᓈᖅᓯᒪᔪᑦ ᐊᑐᐃᓐᓇᕈᖅᑎᑕᐅᔪᑦ ᐃᖅᑲᓇᐃᔭᖅᑎᓄᑦ ᐅᐸᒃᑕᐅᖅᑳᖅᐸᒃᑐᓄᑦ. ᐊᒃᓱᕉᑕᐅᓪᓗᑎᒃ ᐱᓕᕆᐊᖑᔪᓕᒫᑦ 
ᐊᑐᐃᓐᓇᕈᕈᑕᐅᔪᓐᓇᖅᑐᑦ ᑕᒻᒪᖅᑕᖅᓯᒪᙱᑦᑐᓂᒃ ᑐᑭᓯᒋᐊᒐᒃᓴᓂᒃ ᑭᓯᐊᓂ ᖃᕆᑕᐅᔭᒃᑯᑦ ᑲᑎᖅᓱᐃᕕᒃ ᑐᓴᒐᒃᓴᓂᒃ ᐊᐅᓚᑦᑎᐊᓕᕐᓂᖅᐸᑦ. 

